
1. Përmbledhje ekzekutive 
 
Sektori i energjisë1 përfaqëson boshtin e zhvillimit ekonomik dhe është instrument politik 
kyç drejt integrimit rajonal. Në Kosovë, diskursi rreth energjisë kryesisht përqendrohet 
në çështjen e energjisë elektrike, gjegjësisht prodhimin, transmisionin, distribucionin dhe 
furnizimin. Kjo ngaqë mënyra në të cilën funksionon sektori i energjisë elektrike 
pasqyrohet edhe në mënyrën se si ne e konsumojmë atë, çmimin që paguajmë, dhe 
mallrat e shërbimet që na ofrohen. Veç kësaj, ajo ndikon në të ardhurat me të cilat 
disponojmë për mallra dhe shërbime tjera. Domethënë, sa më shumë para që një 
ekonomi familjare të harxhojë për energjinë elektrike, aq më pak do të ketë për 
shpenzime tjera. 
 
Natyra sui generis e Kosovës, jo vetëm në kuptimin e shtetësisë së kontestuar dhe 
implikimeve që rrjedhin nga kjo, por edhe të infrastrukturës së saj të përgjithshme ligjore 
dhe politike, bën të mundur që ta kuptojmë më mirë sektorin e energjisë elektrike në 
vend, mënyrën në të cilën funksionon ajo, cilët janë shtytësit, kush janë palët e interesit 
dhe cili është roli i tyre. 
 
Reformimi i sektorit të energjisë elektrike të Kosovës në përputhje me modelin evropian 
është detyrë e ndërlikuar.2 Për ta lëvizur këtë proces nga teoria në praktikë, nevojitet 
sinergji e teknokratëve të aftë dhe të gatshëm, mbështetje politike nga qeveria dhe 
shoqëria, dhe pjesëmarrja e palëve të interesit. Kjo detyrë është parë si nevojë urgjente 
nga Traktati i krijimit të Komunitetit të Energjisë, i nënshkruar në emër të Kosovës nga 
UNMIK -u në vitin 2005. Në të vërtetë, ndonëse Kosova nuk është e obliguar në tërësi 
nga ky Traktat3, Kosova është përpjekur që ta zbatojë atë duke liberalizuar tregun e 
energjisë elektrike dhe duke hapur konkurrencën për të gjitha segmentet, përfshirë edhe 
ekonomitë familjare. 
 
Me një furnizues të vetëm të energjisë elektrike, konsumatorët e Kosovës e kanë të 
pamundur të përfitojnë nga e drejta e tyre ligjore për ta zgjedhur subjektin nga i cili 
dëshirojnë ta blejnë energjinë elektrike.4 Për këtë qëllim, Zyra e Rregullatorit të Energjisë 
(ZRRE), një institucion i pavarur shtetëror që rregullon tregun e energjisë, nuk ka arritur 
të vendosë një kornizë rregullativ konkurrues që do të krijonte lehtësira për investitorët e 
rinj, veçanërisht për sa i përket furnizimit. Edhe më brengosës është fakti që ZRRE ka 
ushtruar rolin rregullator me vetëm tre nga pesë anëtarët e bordit. 5  Për shkak të 
përplasjeve politike, autoritetet nuk kanë qenë n± gjendje tõi plotësonin vendet e lira në 
bordin pesë-anëtarësh të ZRRE-së për më shumë se një vit tashmë. Dy nga tre anëtarët 

                                                        
1 Energjia në Kosovë është operacionalizuar për ta nënkuptuar kryesisht energjinë elektrike. Kjo për shkak 
se energjia e Kosovës bazohet pothuajse tërësisht në energjinë elektrike, jo në gaz (0%) ose naftë (0.9%). 
Pikërisht për këtë arsye, në këtë dokument termat “energji” dhe “energji elektrike” përdoren në mënyrë të 
ndërsjellë kur diskutohet rasti i  Kosovës. Natyrisht, kjo nuk do të thotë që legjislacioni bazohet vetëm në 
rregullimin e sektorit të energjisë elektrike, por thjesht i referohet faktit që sektori i energjisë në Kosovë 
karakterizohet kryesisht nga energjia elektrike. 
2 Sekretariati i Komunitetit të Energjisë, (2014), “Raport vjetor mbi zbatimin 2013/2014”, [Online] Në 
dispozicion në: www.energy-community.org 
3 Kosova konsiderohet vend i pazhvilluar dhe është lënë jashtë direktivave kyçe të traktatit, që ta zhvillojë 
bazën industriale dhe të shndërrohet në një shtet të zhvilluara parë se të mund të aderojë në direktivat.  
4 Që nga 1 janari 2015, konsumatorët shtëpiakë në Kosovë duhej të kenë të drejtë ligjore për ta ndërruar 
furnizuesin e energjisë elektrike. Megjithatë, ende nuk ka ndonjë metodë të standardizuar për ta bërë këtë, e 
as furnizues alternativ, që do të thotë se kjo praktikë ka mbetur vetëm në teori. 
5 Ndonëse tre anëtarë nga gjithsej pesë sa i ka bordi mjaftojnë për të pasur kuorum dhe për të miratuar 
vendime, kjo padyshim konfirmon aftësinë joadekuate të ZRRE-së dhe, në veçanti, kapacitetin e Kuvendit 
për t’i zgjedhur dy anëtarët e tjerë, për ta bërë mbikëqyrjen e tërë sektorit të energjisë në Kosovë.  

http://www.energy-community.org/

kanë pasur lidhje me ndërmarrjet energjetike në të kaluarën, që sipas nesh përbën 
konflikt interesi. Këto çështje hedhin dyshime serioze mbi aftësitë monitoruese të 
ZRRE-së, sidomos duke pasur parasysh që janë ngritur dyshime sa i përket 
profesionalizmit, ekspertizës dhe transparencës së anëtarëve, si dhe vendimmarrjes nga 
ana e tyre. 
 
Përpjekjet6 për liberalizimin e sistemit dhe liberalizimit të tregut të energjisë elektrike në 
mbarë botën nuk duhet të shihen si hapa të ngurtë e të domosdoshëm për shtetet që 
sapo i kanë hyrë kësaj rruge, por më tepër si udhëzime të dobishme.7 Meqë Kosova është 
shtet i ri, ka mjaft mësime që mund të nxjerrë nga fqinjët evropianë; një nga të shumtit 
është fakti se brenda sistemit të energjisë elektrike ka komponentë që janë monopole të 
natyrshme (Distribucioni, Transmisioni) dhe të tillë që janë potencialisht konkurrues 
(Prodhimi, Furnizimi).8  Që konkurrenca të mund të lulëzojë, këta komponentë duhet të 
ndahen në mënyrë duhur nga njëri-tjetri. Në rastin e Kosovës, distribucioni dhe 
furnizimi, megjithëse janë shthurur sipas ligjit, në mënyrë të paqartë - janë ende nën të 
njëjtën pronësi. Derisa një gjë e tillë është e pranueshme karshi pranisë së një 
ndërmarrjeje vertikalisht të integruar të energjisë elektrike (më tutje në tekst, NVI)9, ajo 
përbën një pengesë të frikshme për parimin e tregut të lirë të konkurrencës, krijon 
hapësirë për diskriminimin e kompanive të reja, si dhe mbështet krijimin e monopolit nga 
ana e KEDS-it dhe kompania e saj e afiliuar e furnizimit, KESCO. 
 
Megjithatë, nuk ka ndonjë formulë unike për dizajnimin e tregut të lirë të energjisë 
elektrike. Dizajni i tregut duhet tõi pasqyrojë konturat kontekstuale të vendit, jo të vijë si 
ndonjë recetë nga larg që mund të jetë ose të mos jetë e zbatueshme në situatën në 
terren. 
 
Kuadri ligjor që rregullon sektorin e energjisë në Kosovë është kodifikuar në tri ligje 
kryesore: Ligji për energjinë10; 2) Ligji për energjinë elektrike11; dhe 3) Ligji për 
Rregullatorin e Energjisë12. Tregu i energjisë karakterizohet nga tri kompani gjigante 
kryesore13:  
 

1. KEK ð ndërmarrja publike e prodhimit të energjisë elektrike 
2. KOSTT ð operator publik i sistemit, transmisionit dhe tregut të energjisë elektrike 
3. KEDS/KESCO ð operator i privatizuar i distribucionit dhe furnizimit 

 

                                                        
6 Ne i kemi konceptuar si “përpjekje” për shkak se liberalizimi i tregjeve të energjisë është proces i 
vazhdueshëm, jo një ngjarje e izoluar.  Gjithashtu, ndonëse anembanë botës ka pasur një shtysë të proceseve 
të liberalizimit, shumica e shteteve janë ende në fazat fillestare dhe po kanë vështirësi me dizajnët e mangët 
të tregut dhe mangësitë komplekse që duhet të sanohen.  
7 Joode de, J., van der Ëelle, A., dhe  Jansen, J., (2009), “Prodhimi i shpërndarë dhe rregullimi i rrjeteve të 
shpërndara”, Qendra Holandeze për Hulumtime në Fushën e Energjisë, Fakulteti i Teknologjisë Politikave dhe 
Menaxhimit. 
8 Joskowȟ 0Ȣ ,Ȣȟ ɉφττωɊȟ Ȱ2ÒÅgullimi i monopoleve të natyrshme”, Instituti i Teknologjisë i Masaçusetsit, Qendra 
për Hulumtime të Politikave të Energjisë dhe Mjedisit, Dokument pune 0508.   
9 Shtetet që kanë prodhimin, transmisionin, distribucionit, dhe sipas opsioneve edhe furnizimin, nën të 
njëjtën pronësi konsiderohet se kanë ndërmarrje të integruar vertikalisht të energjisë ose energjisë 
elektrike. 
10 Ligji për energji., (Ligji nr. 03/L-184), Republika e Kosovës [Online] [Qasur më 15/03/2015] Në 
dispozicion në: http://www.kuvendikosoves.org/common/docs/ligjet/2010 -184-eng.pdf.  
11 Ligji për energjinë elektrike., (Ligji nr. 03/L-201), Republika e Kosovës [Online] [Qasur më15/03/2015] Në 
dispozicion në: http://www.kuvendikosoves.org/common/docs/ligjet/2010 -201-eng.pdf.  
12 Ligji për Rregullatorin e Energjisë., (Ligji nr. 03/L-185), Republika e Kosovës [Online] [Qasur më 
15/03/2 015] Në dispozicion në: http://ëëë.kuvendikosoves.org/common/docs/ligjet/2010 -185-eng.pdf. 
13 Sekretariati i Komunitetit të Energjisë, (2014), “Raport vjetor mbi zbatimin 2013/2014”, [Online] Në 
dispozicion në: www.energy-community.org. 

http://www.kuvendikosoves.org/common/docs/ligjet/2010-184-eng.pdf
http://www.kuvendikosoves.org/common/docs/ligjet/2010-201-eng.pdf
http://www.energy-community.org/

Synimi i kësaj analize është i dyfishtë: 1) të shqyrtojë nëse udhëzimet e Komunitetit të 
Energjisë dhe modeli i tregut të energjisë elektrike janë të përshtatshëm në Kosovë në 
këtë fazë; 2) të hetojë, nëpërmjet një kornize krahasimore, strategjinë e zbatimit dhe 
tregun e sotëm të energjisë elektrike të Kosovës. Qëllimi i kësaj analize është që të vihen 
në pah barrierat prezentë për një treg të lirë të energjisë elektrike dhe të jepen 
rekomandime praktike për tejkalimin e tyre. 
 
 

2. Metodologjia 
 
Ky dokument do të fokusohet ekskluzivisht në sektorin e energjisë elektrike. Të gjitha 
shifrat, statistikat, tabelat dhe shtjellimet krahasuese bazohen në të dhëna empirike nga 
sektorët e energjisë elektrike të rasteve përkatëse për studim. Mbretëria e Bashkuar 
shërben si model ideal i tregut të liberalizuar të energjisë elektrike, ndonëse nuk është i 
vetmi shembull i tillë. Mali i Zi, Serbia dhe Shqipëria janë marrë si shembuj për krahasim 
ngase janë shtete fqinje të Kosovës. Shembujt tjerë përkatës, duke përfshirë ndër të tjera 
Gjermaninë, Poloninë, Estoninë, Kroacinë, Lituaninë dhe Rumaninë janë shtjelluar 
vetëm në lidhje me aspekte të veçanta apo si raste tipike të rolit të tregut (p.sh. kompanitë 
industriale të Gjermanisë dhe roli i tyre në specifikimin e rëndësisë se parimeve të tregut 
të lirë gjatë procesit të liberalizimit të tregut të energjisë elektrike, e që në thelb hedhin 
dritë mbi rëndësinë e palëve kyçe të interesit në këtë proces). 
 
Qëllimi është të shqyrtohet dhe vlerësohet rruga e Kosovës drejt një tregu të lirë të 
energjisë elektrike. Objektivat përfshijnë të kuptuarit e gjendjes kontekstuale, si të vendit 
ashtu edhe të asaj në rajon, si dhe metodave të zbatimit që janë përdorur në të kaluarën 
dhe zbatueshmërisë së tyre në rastin e Kosovës. Në mënyrë të përsëritur, ritmin dhe 
thellësinë e këtij studimi e kanë diktuar pyetjet në vijim: 
 

1. Çfarë përbën liberalizimi i tregut të energjisë elektrike? 
2. Si ia dolën vendet tjera në këtë proces? 
3. Pse këto përpjekje për disa kanë rezultuar në sukses ndërsa për të tjerët në 

dështim? 
4. Çfarë mësime mund të nxirren nga vendet fqinje? 
5. Sa kanë qenë të suksesshme përpjekjet e Kosovës për liberalizim? 

 
Në këtë analizë politike, INDEP ka zbatuar kryesisht metodën cilësore të hulumtimit, të 
paraqitur në këndvështrim krahasues. Në përgjithësi, dokumenti paraqet një krahasim të 
tregut të energjisë elektrike të Kosovës përballë tregjeve të vendeve fqinje, si dhe vendeve 
tjera jashtë rajonit. Në veçanti, vendet perëndimore janë konsideruar si shembuj idealë, 
sidomos Mbretëria e Bashkuar dhe Gjermania, ndërsa shembujt nga vendet fqinje janë 
konsideruar si rrugë të mundshme drejt tregut të liberalizuar të energjisë elektrike. 
 
Ky krahasim është bazuar në disa faktorë që janë relevantë për procesin e liberalizimit të 
tregut të energjisë elektrike, gjegjësisht ritmi dhe realizueshmëria e një procesi të tillë, dhe 
parakushtet për qeverisje dhe infrastrukturorë. Veç kësaj, janë shtjelluar dhe krahasuar 
edhe kuadri ligjor dhe anët e forta të rregullimit. 
 
Përveç analizimit të të dhënave publike që janë mbledhur përmes burimeve parësore dhe 
dytësore, INDEP ka zhvilluar edhe intervista të thelluara14, si në person ashtu edhe në 

                                                        
14 Janë zhvilluar dy intervista, njëra me një zyrtar të KOSTT-it dhe tjetra me një zyrtar të KEDS-it. 

mënyrë elektronike, me palët përkatëse të interesit dhe zyrtarë publikë në sektorin e 
energjisë15. Kjo ka bërë të mundur që të kuptohen më qartë pengesat strukturore që 
përcjellin zbatimin e tregut të lirë të energjisë elektrike në Kosovë. Ne kemi përpiluar 
edhe një grafik informues, që paraqet në mënyrë të përmbledhur strukturën e tregut të 
energjisë elektrike në Kosovë dhe informatat përkatëse që mund të jenë me interes për 
popullatën e përgjithshme. 
 
 

3. Traktati: Faktet, teoria dhe praktika 
 
Sot, Kosova varet së tepërmi nga linjiti si burim i energjisë16, dhe ndonëse e ka me bollëk, 
linjiti, e sidomos lloji që gjendet në Kosovë, është një prej burimeve më ndotëse dhe me 
më së paku eficiencë të energjisë. Derisa nuk është bërë enkas për rastin e Kosovës, 
Traktati i Komunitetit të Energjisë mëton që ta zbusë këtë problem jo vetëm duke 
diversifikuar prodhimin e energjisë elektrike17, por edhe përmes ngritjes së një kuadri 
ligjor të unifikuar për gjithë rajonin në shërbim të qëllimit të krijimit të një tregu të 
integruar të energjisë. 
 
Komuniteti i Energjisë u krijua më 25 tetor 2005, duke pasur si qëllim krijimin e një tregu 
të integruar rajonal të energjisë në Evropën Juglindore dhe integrimin eventual në tregun 
e brendshëm të energjisë elektrike të Bashkimit Evropian (më tutje në tekst, BE). Ai 
përfaqëson një marrëveshje ligjore të lidhur mes BE-së dhe shteteve nënshkruese për 
çështje që lidhen me energjinë, veçanërisht krijimin e institucioneve kryesore që 
mbështesin integrimin përmes harmonizimit të kuadrit ligjor të shteteve të rajonit. 
Traktati18, i nënshkruar në Athinë, bën thirrje për krijimin e një kuadri të integruar ligjor 
midis shteteve nënshkruese të rajonit19, me synim përfundimtar krijimin e një hapësire të 
vetme rregullatore për tregtimin e energjisë elektrike midis partnerëve nga Evropa 
Juglindore dhe BE-së. 

  
Traktati për krijimin e Komunitetit të Energjisë Kosova 
Të krijohet një kuadër i qëndrueshëm ligjor dhe i 
tregut, në gjendje që të tërheqë investim, në mënyrë 
që të sigurohet furnizim i qëndrueshëm dhe 
vazhdueshëm me energji elektrike. 

Pjesërisht i përmbushur20 

Të krijohet një hapësirë e vetme rregulluese për 
tregtinë e energjisë rrjetit. 

I përmbushur21  

Të rritet siguria e furnizimit të hapësirës së vetme Pjesërisht i përmbushur 22 

                                                        
15 Këto kanë përfshirë KEDS, KESCO, KOSTT dhe KEK. 
16 Përafërsisht 97.8% e prodhimit vjen nga thëngjilli; 0.4% nga nafta; dhe 1.8% nga hidroenergjia. Banka 
Botërore, (2014), “Treguesit e zhvillimit botëror: Prodhimi, burimet dhe qasja në energji elektrike”, Mjedisi 
[Online] Në dispozicion në: http://wdi.worldbank.org/table/3.7  [Qasur më 27/02/2015]  
17 Monitorimi i Evropës nga BBC, (2014), “Një udhëheqës ekzekutiv i monopolist të energjisë në Estoni thotë 
që firma po shndërrohet në akter ndërkombëtar”, Monitorimi mbarëbotëror i BBC. 
18 Deitz, L., Stirton, L., dhe Wight, K., (2007), “Komuniteti i energjisë i Evropës Juglindore: Sfidat dhe 
pengesat përballë evropianizimit’, Dokument pune për CCP 08-04, f. 1-20. 
19 Shqipëria, Bosnja dhe Hercegovina, Bullgaria, Kroacia, Serbia, Mali i Zi, Rumania, dhe UNMIK-u në emër të 
Kosovës. 
20 Legjislacioni ka ngecur në fazat teorike, ngaqë ligjet nuk po gjejnë zbatim në praktikë. Pikërisht për shkak 
të natyrës së tyre jostabile nuk ka pasur investime. 
21 ZRRE e përfaqëson këtë hapësirë të vetme rregulluese. Megjithatë, kanë lindur pyetje rreth asaj se a është 
ZRRE-ja e aftë për ta mbikëqyrur këtë proces me vetëm tre anëtarë të bordit dhe me një buxhet prej 
665,415 euro.  
22 Sa u përket marrëdhënieve ndërkufitare, po bëhet progres, sidomos me Shqipërinë. Megjithatë, në 
kuptimin e sigurisë furnizimit, mungesa e efikasitetit dhe humbjet e vazhdueshme në rrjet kanë nënkuptuar 
që furnizimi nuk ka qenë i sigurt ose i vazhdueshëm. 

http://wdi.worldbank.org/table/3.7

rregulluese dhe zhvillohen lidhjet ndërkufitare. 
Të përmirësohet efiçienca e energjisë dhe situate 
mjedisore në lidhje energjinë e rrjetit, si dhe të 
zhvillohen burimet e ripërtërishme të energjisë 

I papërmbushur23 

Të zhvillohet konkurrenca e tregut të energjisë së 
rrjetit 

I papërmbushur 24 

 
Tabela 1. Zotimet që burojnë nga Traktati dhe shkalla e përmbushjes së tyre25 

 
Në mënyrë të veçantë, udhëzimet e Traktatit mëtojnë të zhvillojnë dhe tõi nxisin (si hap i 
mundshëm drejt pranimit në BE) 26 palët nënshkruese për ta promovuar dhe zbatuar një 
dizajn të integruar të tregut të lirë të energjisë, që mundëson një mjedis konkurrues në 
sektorin e energjisë elektrike dhe atë të gazit. Në të vërtetë, liberalizimi i tregut është 
paraparë që ta rritë sigurinë e furnizimit, përmirësojë gjendjen mjedisore dhe krijojë 
integrim rajonal duke i shkrirë kufijtë shtetërorë të tregjeve, në mënyrë që të gjithë 
qytetarët të mund të përfitojnë.27 
 
Para së gjithash, qëllimi i Traktatit duket të jetë i dyfishtë. Së pari, ai mëton të promovojë 
integrim rajonal përmes bashkëpunimit ekonomik, strategji kjo që të kujton krijimin e 
Komunitetit të Thëngjillit dhe Çelikut e që ishte zanafilla e Bashkimit Evropian28. Për 
Kosovën, integrimi rajonal përmes promovimit të një tregu të lirë të energjisë elektrike, 
mund tõi shërbejë gjithashtu qëllimit të njohjes më të madhe të shtetit dhe pajtimit të 
mundshëm me armiqtë e vjetër në rajon. Së dyti, duke bashkëpunuar me Komunitetin e 
Energjisë, Kosova do të tõju jepte investitorëve potencialë dhe programeve të donatorëve 
ndërkombëtarë sinjalin që ajo po bën, në bashkërendim me partnerët e saj evropianë, një 
sërë reformash të rëndësishme politike dhe ekonomike dhe është destinacion i 
përshtatshëm për investime të huaja.29  

 
Krijimi i tregu të lirë të energjisë elektrike jo vetëm që do tõi japë një shtysë diversifikimit, 
por gjithashtu mund të ketë efektin e òshpërhapjesó30 në sektorë tjerë të ekonomisë, si 
rrjedhojë e bashkërendimit për çështje teknike. Për shembull, konkurrenca potenciale 
mes furnizimit dhe prodhimit të energjisë elektrike mund të krijojë një shtysë për 
trajnimin dhe pajisjen e punonjësve me lloje të veçanta shkathtësish që më vonë mund të 
përdoren në sektorë të tjerë teknik. Po ashtu, tregu stabil i energjisë elektrike, sidomos në 
kuptimin e furnizimit, hapë rrugën për rritjen e industrisë duke krijuar një mjedis të sigurt 

                                                        
23 Ndonëse ka ligj për mjedisin, ashtu edhe për efiçiencën e energjisë, ata janë joadekuatë dhe kanë mbetur 
kryesisht teorikë. 
24 Duke filluar që nga 1 janari 2015, konsumatorët në Kosovë është dashur të jenë të privilegjuar për ta 
ndërruar furnizuesin. Por, jo vetëm që një gjë e tillë ka qenë e pamundur, por e dhe është vlerësuar si e 
parealizueshme nga ZRRE-ja ngaqë ekziston vetëm një furnizues dhe nuk ka asnjë formë të konkurrencës. 
Ç’është e vërteta, liberalizimi i tregut në Kosovë duket të jetë realitet vetëm në letër dhe teori, dhe jo në 
praktikë.  
25 Traktati i Komunitetit të Energjisë., (2006), Vendimi i Këshillit 2006/500/EC, [Online] [Qasur më 
24/03/2015] Në dispozicion në: 
http://eurlex.europa.eu/legalcontent/EN/TXT/?qid=1428414223439&uri=URISERV:l27074 .  
26 Deitz, L., Stirton, L., dhe Wight, K., (2007), “Komuniteti i energjisë i Evropës Juglindore: Sfidat dhe 
pengesat përballë evropianizimit’, Dokument pune për CCP 08-04, f. 1-20. 
27 Raport mbi politikat i CSIS-EKEM, (2010),  Ribashkimi i Balkkanit Perëndimor: Dimensioni i energjisë,  
f. 1-9. 
28 Deitz, L., Stirton, L., dhe Wight, K., (2007) “Komuniteti i energjisë i Evropës Juglindore: Sfidat dhe 
pengesat përballë evropianizimit’, Dokument pune për CCP 08-04, f. 1-20. 
29 Po aty. 
30 Një term neofunksionalist, efekti i “shpërhapjes” supozon që pasi të ketë ndodhur integrimi në një sektor, 
ai ka potencialin që t’i prekë edhe sektorët tjerë. Për shembull, reforma në sektorin e efiçiencës së energjisë 
mund të shpie në reforma të sektorit të ndërtimit për shkak të afërsisë mes tyre.  

http://eurlex.europa.eu/legalcontent/EN/TXT/?qid=1428414223439&uri=URISERV:l27074


 9 

për investitorët e jashtëm. Në rastin e Kosovës, diversifikimi i burimeve të energjisë është 
parakusht për një ekonomi funksionale, sidomos duke ditur që industria e rëndë dhe 
konsumatorët e mëdhenj varen nga furnizimi i qëndrueshëm dhe i sigurt me energji 
elektrike. 
 
Sa u përket dobive, Traktati ka luajtur rol të madh në lehtësimin dhe në ndihmë të 
pranimit të Bullgarisë dhe Rumanisë në BE. 31 Derisa sipas Planit të veprimit të BE-së për 
Siguri të Energjisë dhe Solidaritet të vitit 2008, roli i tij është që të "krijojë legjislacionin 
mbi tregun e brendshëm dhe sigurinë e furnizimit me energji elektrike dhe gaz", ai është 
kthyer në trampolinë thelbësore për vendet që synojnë të anëtarësohen në BE32. Në të 
njëjtën mënyrë, Kosova duhet tõu përmbahet direktivave dhe udhëzimeve të këtij 
Traktati, duke pasur parasysh fizibilitetin ekonomik dhe politik. I pari ka të bëjë me 
vlerësimin e llojit të modelit të tregut dhe strategjisë për largimin nga burimi i vetëm i 
prodhimit të energjisë elektrike, ndërsa tjetri merr në konsideratë njohuritë praktike dhe 
përvojat e mëhershme lidhur me zbatimin e tregut të lirë të energjisë në rajon dhe më 
gjerë. Zbatimi i udhëzimeve të Komunitetit duhet të bëhet në varësi të kontekstit, si dhe 
të shoqërohet me një fazë të përshtatshme të tranzicionit në mënyrë që të absorbohen 
ndryshimet në strukturë dhe kuadrin ligjor. 
 

4. Rruga e pashtruar drejt tregut të lirë të energjisë elektrike 
 
Në teori, tregu i lirë i energjisë elektrike duhet të krijojë një platformë për konkurrencë të 
ashp±r, tõu japë konsumatorëve mundësinë për të zgjedhur nga kush do e blejnë dhe si do 
e blejnë energjinë elektrike, të garantojë që energjia elektrike të jetë në dispozicion me 
çmimin më të mirë të mundshëm33, të promovojë inovacionet, të krijojë furnizim të 
qëndrueshëm me energji elektrike, si dhe të promovojë mjedis më të pastër34 . 
Konkurrenca duhet tõi stimulojë akterët e tregut që të jenë më efikas, qoftë duke nxjerrë 
vendime me kohë, qoftë në përzgjedhjen e teknologjisë. 35  Duke qenë më efikas, 
ndërmarrjet e energjisë elektrike i zvogëlojnë humbjet teknike, gjë që në fund përkthehet 
në çmime më të lira të energjisë elektrike për konsumatorët fundorë. 36 
 
Tregu i liberalizuar i energjisë elektrike krijon një mekanizëm për diversifikimin e 
energjisë, gjë që nga ana tjetër rritë sigurinë e furnizimit. Bazuar në një vlerësim të tregut 
të energjisë të vitit 2012, pjesa dërrmuese e prodhimit global të energjisë elektrike 
bazohet në thëngjill (shih Figurën 1). Megjithatë, më brengosës është fakti që Ballkani 
Perëndimor37 ka mbetur i vetmi rajon në kontinentin e Evropës ku thëngjilli ende zë 
pjesën më të madhe të prodhimit në raportet me burimet e tjera të prodhimit të energjisë 
elektrike. 
 
 

                                                        
31 Raport mbi politikat i CSIS-EKEM, (2010),  Ribashkimi i Ballkanit Perëndimor: Dimensioni i energjisë,  
f. 1-9. 
32 Po aty. 
33 Monitorimi i Evropës nga BBC, (2014), “Një udhëheqës ekzekutiv i monopolist të energjisë në Estoni thotë 
që firma po shndërrohet në akter ndërkombëtar”, Monitorimi mbarëbotëror i BBC. 
34 Lajmet Zyrtare të SHBA, (2014), “Uashington: Tregjet e lira furnizojnë energji elekrtike të përballueshme 
dhe mjedis të pastër”. 
35 Agjencia Ndërkombëtare e Energjisë, (2005), Mësimet që janë nxjerrë nga tregjet e liberalizuara të 
energjisë elektrike, Përvoja e tregut të energjisë. 
36 Sidoqoftë, duhet të ceket që ka studime që sugjerojnë se pas hapjes së tregut për konkurrencë të plotë 
mund të ketë kërcime të çmimeve, sidomos në rastet kur çmimet kanë qenë të subvencionuara nga shteti 
dhe nuk pasqyrojnë vlerën e vërtetë të mallit.  
37 Bashkë me Bullgarinë, Estoninë, Poloninë, Republikën e Çekisë. 

Fig 1. Prodhimi global i energjisë sipas burimit të energjisë, 2012 

 
Burimi: Bazuar në të dhënat e ANE -së nga Statistikat kryesore botërore për energjinë, 2014 

 
Duke pasur këtë parasysh, hapja e tregut të energjisë elektrike për investitorët e jashtëm 
ka potencialin e diversifikimit të kapaciteteve prodhuese të Kosovës, si dhe të ofrimit të 
mundësisë për krijimin e rrugëve të reja të furnizimit duke e lidhur atë me rajonin dhe më 
gjerë. Në mënyrë të ngjashme, investimet në të prodhimit të energjisë elektrike nga 
burimet e ripërtërishme, veçanërisht në një treg të hapur, mund të përcaktohen përmes 
subvencionimit të investimeve dhe zbritjeve tatimore për investitorët potencialë. Kjo do 
të bënte të mundur që Kosova të i ikë varësisë nga thëngjilli drejt mënyrave alternative të 
prodhimit të energjisë elektrike. 
 
Mirëpo, në praktikë, e sidomos në rastin e vendeve të pazhvilluara, politikëbërësit e 
nënvlerësojnë shumë rolin dhe rëndësinë e kuadrit të nevojshëm institucional dhe ligjor 
për një treg të lirë të energjisë elektrike që funksionon mirë. 38 Kjo çështje nuk ka të bëjë 
vetëm me sektorin, por një gamë të tërë të elementëve të nevojshme, duke përfshirë ndër 
të tjera qeverinë dhe institucionet e saj, profesionistët dhe ekspertët, shoqërinë civile dhe 
investitorët e jashtëm. Mungesa e burokracisë së fortë39 dhe qeverisjes transparente është 
pengesë që procesi i zbatimit të marrë parasysh kërkesat40 e një tregu të liberalizuar të 
energjisë elektrike. Në shumicën e rasteve, problemi në Kosovë është mungesa e 
njohurive praktike dhe procesi i nxituar i privatizimit, që u zhvillua pa një njohje të qartë 
të barrierave vendore. 
 
Në të vërtetë, ekziston një varg barrierash "të forta" kontekstuale që i pengojnë vendet e 
pazhvilluara, mes tyre edhe Kosovën, në rrugëtimin e tyre drejt një tregu të lirë të 

                                                        
38 Komuniteti i energjisë i Evropës Juglindore: “Sfidat dhe pengesat përballë evropianizimit”, Dokument 
pune për CCP 08-04, f. 1-20. 
39 Me këtë nënkuptojmë paanshmëri dhe udhëzime të qarta për procedurat që lidhen me qeverinë dhe 
institucionet. Burokracia që udhëhiqet nga tendencat e trashëguara është e dobët, në kuptimin e 
transparencës dhe llogaridhënies ndaj popullsisë në përgjithësi. 
40 Këto mund të ndryshojnë nga njëri rast në tjetrin. Megjithatë, ekzistojnë një mori kërkesash “të lirshme” 
sikurse: qeverisja e mirë, llogaridhënia, zbatimi në kohë, ekspertiza teknokratike, planifikimi strategjik, 
studimet e fizibilitetit dhe ato vlerësuese,  infrastruktura etj.  

energjisë elektrike. Gjendja fizike, posaçërisht prania e burimeve vendase të prodhimit të 
energjisë elektrike, ose varësia ndaj vendeve tjera për furnizim, përcakton profilin që e 
dikton vendin.41 Rëndësi ka edhe madhësia e tregut dhe shkalla e izolimit. Kosova nuk ka 
dalje në det dhe ka popullsi relativisht të varfër, sidomos në kuptimin e fuqisë blerëse. 
Kjo nuk shihet me sy të mirë nga investitorët potencialë, të cilët presin kthim më të madh 
të fitimeve dhe kufij më të lartë të të hyrave për investimet e tyre të mëdha. 
 
Elementet kulturore dhe historia e një populli, megjithëse nganjëherë të pakapshme, nuk 
duhet të injorohen. Ata janë faktorë kryesor që përcaktojnë konturat e institucioneve dhe, 
­õështë më e rëndësishmja, nëse do ta kenë rolin e urë kalimit apo do të jenë pengesë në 
rrugën drejt tregut të lirë të energjisë elektrike. Për sa i përket Kosovës, mospërvoja dhe 
korrupsioni paralizues përbëjnë pengesa për procesin e liberalizimit, ndërsa burimet me 
bollëk të linjitit dhe burimet tjera të mundshme të prodhimit të energjisë elektrike, si dhe 
pozita e saj gjeostrategjike, janë potencialisht urë kalimi. 

 
Qeveria e Kosovës duhet t'ju kushtojë vëmendje pasojave që kanë rrjedhur nga qasjen e  
privatizimit të nxituar, ku prioritet ka vet procesi, jo krijimi i kuadri ligjor e institucional 
për ta mbështetur atë.42 Disa studime kanë vënë në dukje se si institucionet joformale, 
sikurse kultura, vlerat dhe normat, mund të shndërrohen në pengesë për procesin si të 
tillë dhe ta kufizojnë zhvillimin e institucioneve zyrtare mbi bazën e legjislacionit të 
hartuar në mënyrë legjitime.43 Rast i këtillë është Rusia: autoritetet e konkurrencës janë 
penguar nga mungesa e rregullave të qarta dhe e pavarësisë, detyrat së tepërmi të 
përgjithësuara dhe mungesa e një kulture ligjore.44 Në lidhje me këtë, një studim në 
mënyrë akute thotë:  

 
Ekspertët ia atribuojnë këtë boshllëk të thellë ndërmjet teorisë dhe praktikës, òsundimit 
të dobët të ligjitó dhe òinstitucioneve të dobëtaó të tjera që nevojiten për ta vendosur 
shtetin në prapavijë dhe për tõju lënë hapësirë tregjeve. Mungesa e vëmendjes rigoroze 
ndaj këtyre faktorëve është e çuditshme sidomos duke qenë se forcat politike, ligjore dhe 
institucionale nuk janë të rastit. Në të vërtetë, këta faktorë duket të mbizotërojnë në 
shpjegimet e ritmit dhe karakterit aktual të reformës së tregut në sistemet e energjisë 
elektrike në vendet në zhvillim.45 

 
Futja e konkurrencës dhe efikasitetit në tregun e energjisë elektrike në një klimë 
korrupsioni dhe shpërdorimesh të shpeshta të fondeve, mbetet sfida më e madhe për 
Qeverinë e Kosovës. Ndërmarrjet vertikalisht të integruara46 (tutje në tekst, NVI) të 
energjisë elektrike nuk mund të shpërbëhen lehtë për shkak të dy arsyeve. Së pari, për 
shkak të fitimeve të mëdha të paparashikuara që mund tõi sjellin këto ndërmarrje publike, 

                                                        
41 Sionshansi, P. F., (Ed.) (2008), “4ÒÅÇÊÅÔ ËÏÎËÕÒÒÕÅÓÅ Ôò ÅÎÅÒÇÊÉÓò ÅÌÅËÔÒÉËÅȡ $ÉÚÁÊÎÉȟ ÚÂÁÔÉÍÉȟ ÐÅÒÆÏÒÍÁÎÓÁȱ, 
Oksford: Elsevier. 
42 Po aty. 
43 Finon, D., (2003), Futja e konkurrencës në industrinë frënge të furnizimit me energji elektrike: 
Destabilizimi i hierarkisë publike në një mjedis institucional të hapur, Dokument pune. Kembrixh: Instituti i 
MIT dhe Kembrixhit; Dakota e Veriut, (1990), Institucionet, ndryshimi institucional dhe performansa 
ekonomike, Kembrixh: Cambridge University Press; Wlliamson, O. E., (1998), “Ekonomia e kostos së 
transaksioneve: si funksionon, në ç’drejtim është nisur”, De Economist, Vëll. 146, Nr. 1, f. 23-58. 
44 Grusevaja, (2006), “A kanë rëndësi institucionet? Analizë e politikës së konkurrencës në periudhën e 
transformimit në Rusi”, Universität Potsdam, Dokument pune nr. 88, Konferenca e 11-të e AISPE. 
45 Victor, D. G., and Heller T.C., (2006), “Ekonomia politike e sektorit të energjisë elektrike: Përvojat e shtatë 
ÓÈÔÅÔÅÖÅ Ôò ÍòÄÈÁ Îò ÚÈÖÉÌÌÉÍȱȟ Kembrixh: Cambridge University Press; Sionshansi, P. F., (Ed.) (2008), Tregjet 
konkurruese të energjisë elektrike: Dizajni, zbatimi, performansa, Oksford: Elsevier. 
46 Shtetet që kanë prodhimin, transmisionin, distribucionit, dhe sipas opsioneve edhe furnizimin, nën të 
njëjtën pronësi konsiderohet se kanë ndërmarrje të integruar vertikalisht të energjisë ose energjisë 
elektrike. 

janë formuar klika që kanë interes për ta ruajtur këtë status quo. Së dyti, dhe si rrjedhojë e 
së parës, procesi i liberalizimit nënkupton një lëvizje nga kjo status quo dhe rrjedhimisht 
përbën kërcënim të drejtpërdrejtë ndaj pasurisë së këtyre grupeve të fuqishme. Rezultati 
mund të jetë krijimi i një gjendje pa rrugëdalje për grupet kyçe ose ndonjë kompromis i 
mundshëm në kurriz të popullatës më të gjerë.47 
 
E vështruar në retrospektivë, në rrënjët e këtij problemi qëndron planifikimi i 
centralizuar i veprimtarisë ekonomike i trashëguar nga epoka e Jugosllavisë. Andaj, është 
posaçërisht e rëndësishme që faza e tranzicionit të jetë po aq e veçantë sa edhe vet 
ekonomia e tregut kosovar, e që kërkon një strategji të veçantë dhe të lokalizuar dhe jo 
një të imponuar ndërkombëtarisht. 48  Udhëzimet e Komunitetit të Energjisë janë 
dizajnuar për kombe me qeverisje përgjithësisht më cilësore, dhe zbatimi i tyre nuk varet 
vetëm nga reforma specifike e sektorit, e as nga ristrukturimi ekonomik. Për të pasur 
mundësi premtuese për zbatimin me sukses të tregut të lirë të energjisë elektrike, një 
vend duhet ta përmirësojë edhe cilësinë e qeverisjes. 49  Në këtë kuptim, është e 
paarsyeshme që Qeveria e Kosovës të fillojë zbatimin e tregut të lirë të energjisë elektrike 
pa planifikim, udhëzime të qarta dhe vlerësim strategjik paraprak të tregut të brendshëm 
dhe rajonal të energjisë elektrike.  
 
Organizatat e shoqërisë civile në Kosovë pajtohen në parim me procesin e privatizimit, 
ngaqë e shohin si gur themel të zhvillimit ekonomik. Megjithatë, në praktikë vërehet një 
skepticizëm i gjithmbarshëm në lidhje me procesin e privatizimit në Kosovë, sidomos për 
shkak të mungesës së transparencës dhe llogaridhënies për të gjitha veprimet e 
deritanishme.50 Konsorciumi i Shoqërisë Civile për Zhvillim të Qëndrueshëm (KOSID)51, 
ka konstatuar që edhe pas nëntë viteve të privatizimit nuk ka asnjë shembull ose rrëfim 
suksesi, rezultat shqetësues ky që vë në pikëpyetje perspektivën e zbatimit të tregut të lirë 
të energjisë elektrike në Kosovë.52 Për aq sa u takon, një pjesë të fajit për hapin e ngadaltë 
dhe të çrregullt të privatizimit e mbajnë ndërmarrjet aktuale të energjisë elektrike. 
Dështimi i Qeverisë për ta bërë shthurjen efektive të ndërmarrjeve që më parë kanë qenë 
në pronësi publike, në veçanti të operatorit të distribucionit nga furnizuesi53, është 
pengesë e rëndësishme karshi zhvillimit, si edhe procesit të zbatimit të tregut të lirë të 
energjisë elektrike.54 
 
Në përgjithësi, varësia e tepërt nga një burim i vetëm i prodhimit të energjisë elektrike, 
cilësia e ulët e qeverisjes, struktura institucionale e brishtë, kuadri ligjor i përciptë, bashkë 
me disa sfida të tjera karshi rrjetit të energjisë elektrike të tilla si mos efikasiteti i shprehur 

                                                        
47 Agjencia Ndërkombëtare e Energjisë Atomike., (2005), Ȱ-òÓÉÍÅÔ Ñò ÊÁÎò ÎØÊÅÒÒò ÎÇÁ ÔÒÅÇÊÅÔ Å ÌÉÂÅÒÁÌÉÚÕÁÒa 
Ôò ÅÎÅÒÇÊÉÓò ÅÌÅËÔÒÉËÅȱ, Përvoja e tregut të energjisë. 
48 Fingleton, J., Fox, E., Neven, D., dhe Seabright, P., (1996), “Politikat për konkurrencën dhe transformimi i 
%ÖÒÏÐòÓ 1ÅÎÄÒÏÒÅȱ, Qendra për Hulumtime të Politikave Ekonomike. 
49 Banka Botërore, (2006), “Qeverisja është e rëndësishme: Një dekadë matjesh së cilësÉÓò Óò ÑÅÖÅÒÉÓÊÅÓȱȟ 
Uashington DC: Banka Botërore. 
50 Sinani, N., dhe Demi, A., (2011), “Projektet e energjisë në Kosovë”, INDEP, FIQ, dhe Instituti GAP 
51 Anëtarë të KOSID-it janë: Instituti për Politika Zhvillimore (INDEP), Instituti GAP, Grupi për Studime 
Juridike dhe Politike (GSJP), Rrjeti Ballkanik i Gazetarisë Hulumtuese (BIRN), Shoqata e Pulmologëve të 
Kosovës, DokuFest, Forumi për Iniciativa Qytetare (FIQ), IAZHL, Internews Kosova. 
52 Sinani, N., dhe Demi, A., (2011), Ȱ0ÒÏÊÅËÔÅÔ Å ÅÎÅÒÇÊÉÓò Îò +ÏÓÏÖòȱ, INDEP, FIQ, dhe Instituti GAP 
53 Për momentin, distribucioni dhe furnizimi janë shthurur me ligj në Kosovë. Megjithatë, kjo formë e 
shthurjes nuk e pakëson në masë të mjaftueshme diskriminimin dhe raportet favorizuese ndërmjet dy 
subjekteve që janë shthurur, sidomos kur dihet që këto janë organizata jofitimprurëse dhe kanë mbetur nën 
të njëjtën pronësi. Shembull thelbësor është fakti që nëse dikush e viziton faqen e internetit të KEDS-it 
dhe/ose KESCO-s, ai/ajo do të vërejë se të dyja subjektet kanë të njëjtin numër të kontaktit.  
54 Agjencia Ndërkombëtare e Energjisë, (2005), Mësimet që janë nxjerrë nga tregjet e liberalizuara të 
energjisë elektrike, Përvoja e tregut të energjisë. 

dhe mungesa e interkoneksionit me rajonin e gjerë, shërbejnë si përkujtesa të natyrës 
jostabile të tregut të energjisë elektrike të Kosovës. Megjithatë, Qeveria e Kosovës mund 
të mësojë nga përvojat e rajonit për atë se si duhet planifikuar dhe zbatuar një reformë 
efikase dhe funksionale. Pyetja që kërkon përgjigje është: Si ia dolën vendet tjera ta 
zbatojnë tregun e lirë të energjisë elektrike? Cilat ishin procedurat e zbatimit dhe faktorët 
kontekstualë? Përvojat e shkuara të vendeve mund tõi orientojnë vendet e pazhvilluara në 
përpjekjet e tyre për liberalizimin e tregut të energjisë elektrike. Veçanërisht, duke bërë 
krahasime ndërmjet metodave të zbatimit, mësimeve që janë nxjerrë nga raportet dhe 
lakoreve të zhvillimit të disa vendeve në Evropë, liberalizimi i tregut të energjisë elektrike 
në Kosovë mund bëhet i mundshëm. Kështu, për tõi kapërcyer pengesat e shtjelluara më 
sipër ð varësia nga thëngjilli, problemet infrastrukturore, mungesa e përkushtimit politik, 
korrupsioni, papërshtatshmëria e institucioneve ð krejt çka duhet të bëjë Kosova është të 
shohë kah fqinjët e saj evropianë dhe metodat e tyre të zbatimit. 
 
Në vazhdim është dhënë tabela me një përmbledhje të kufizimeve mbizotëruese të 
gjetura në të gjitha vendet që shtjellohen në këtë analizë: 
 
 

 Faktorët Ndikimi 

Instituc ional Institucionet joformale 
 
 
 
 
 
 
 
 
 
 
 
 
Stabiliteti institucional dhe 
sundimi i ligjit 
 
 
 
 
 
 
 
 
 
 
 
Influenca e palëve të interesit 

Varësisht nga kultura, vlerat, traditat e zakonet, një vend mund të jetë 
më i hapur ndaj një tregu të energjisë elektrike që drejtohet nga 
konkurrenca ose, në të kundërtën, ndaj modelit të tregut të energjisë 
elektrike të drejtuar nga shteti 
 
Klientelizmi institucional dhe burokracia e dobët e Kosovës mund ta 
pengojë procesin e liberalizimit, ngaqë mund tõi rrezikojë rentëkërkuesit 
dhe kontrollin të cilin ata e kanë mbi shërbimet kryesore të 
ndërmarrjeve të energjisë elektrike. Politikanët indiferentë, mungesa e 
teknokratëve profesionalë të cilët do ta çonin përpara procesin, dhe 
korrupsioni i madh vazhdojnë tõi shuajnë potencialet pozitive të tregut 
të lirë të energjisë elektrike. 
 
Një strukturë e fortë e qeverisjes krijon platformën për investime dhe 
financim nga jashtë. Mungesa e stabilitetit institucional nënkupton 
mundësi jo të qëndrueshme për të investuar dhe rreziqe më të mëdha 
për palët e interesit.  
 
Në Kosovë, sundimi i ligjit bazohet në parime dhe metoda zbatimi të 
sipërfaqshme. Institucionet nuk janë stabile dhe janë të ekspozuara ndaj 
ndryshimeve politike dhe politizimit të plotë. Besnikëria partiake vjen 
përpara legjitimitetit legjislativ dhe institucional. I tillë është rasti i 
ZRRE-së, bordi i së cilës funksionon me vetëm tre anëtarë që nga viti 
2013, ndërsa dy vendet tjera kanë mbetur boshe për shkak të paaftësisë 
së Kuvendit dhe Qeverisë për të emëruar edhe dy kandidatë tjerë. 
 
Pushteti i palëve të interesit për ta orientuar vendimmarrjen e qeverisë 
është thikë me dy teha. Në njërën anë, nëse këto palë interesi janë të 
hapura ndaj idesë së tregut të lirë të energjisë elektrike, ato mund të 
ushtrojnë presion dhe ta lehtësojnë zbatimin. Në anën tjetër, nëse kemi 
të bëjmë me mit marrës të cilët nuk e kanë në plan ta ndryshojnë status 
quo, ata shndërrohen në barriera për zbatimin të procesit. 
 
Parakusht për jostabilitet institucional dhe klientelizëm joformal është 
ndikimi i palëve të interesit që kërkojnë mitmarrje. Kësisoj, Kosova 
vuan prej një numri të madh të elitave politike dhe ekonomike që të 
vetmin preokupim kanë si ta rritin pushtetin e vet dhe jo zhvillimin e 
vendit në përgjithësi. Gjithçka që rrezikon mirëqenien e tyre shihet si 
kërcënim i drejtpërdrejtë. 

Ekonomik Niveli i zhvillimit 
 
 
 
 
 
 
 
Fizibiliteti 
 

Nënkupton potencialin për zhvillim, nivelin e stabilitetit institucional 
dhe shkallën e rritjes së kërkesës. 
 
Zhvillimi i Kosovës ka ardhur me tepër si rezultat i ndihmave nga 
jashtë se sa i politikave të shëndosha fiskale. Kosova vazhdon ende të 
jetë vendi me shkallën më të lartë të papunësisë në rajon, ashtu edhe me 
popullsinë më të pakualifikuar.  
 
Përbën kufizimet e vendeve në zhvillim ose në tranzicion; kur 
institucionet dhe planifikimi ekonomik janë të dobët, opsionet e 
financimit mund të jenë të kufizuara. 
 
Deri tani, në Kosovë nuk është kryer asnjë studim fizibiliteti lidhur me 
hapjen e tregut të energjisë elektrike. Nuk është bërë asnjë vlerësim sa u 
përket problemeve dhe pengesave që e përcjellin këtë proces.  

Fizikë Burimet natyrore të energjisë 
 
 
 
 
 
 
 
 
 
 
 
Madhësia e tregut 
 
 
 
 
 
 
 
 
 
 
 
 
 
 
 
Izolimi gjeografik 

Prania, ose mungesa, e një burimi natyror për prodhimin e energjisë 
elektrike i dikton karakteristikat teknike dhe ekonomike të sektorit, si 
dhe ka ndikim në politikat që do të përzgjidhen dhe dizajnin e tregut. 
 
Derisa territori i pasur me linjit i Kosovës ofron mundësinë për 
furnizimin e popullatës me energji elektrike pa u varur nga importet nga 
jashtë, ai nuk duhet të shërbejë si arsyetim për mosdiversifikim të 
burimeve të prodhimit të energjisë elektrike. Në të vërtetë, ato të hyra 
që nuk shpenzohen për import të energjisë elektrike duhet të ndahen 
për subvencionimin e zhvillimit të burimeve të ripërtërishme të 
energjisë. 
   
Derisa tregjet më të mëdha janë në gjendje të akomodojnë një numër 
më të madh konkurrentësh, tregjet më të vogla kanë më shumë të 
ngjarë që të jenë më të koncentruara. 
 
Aktualisht, në tregun e energjisë elektrike të Kosovës vepron vetëm një 
operator i furnizimit. Në të vërtetë, ai është degë e furnizimit e 
operatorit të distribucionit KEDS, gjë që padyshim përbën potencial 
për diskriminimin e kompanive të reja që hyjnë në tregun e energjisë 
elektrike. Janë afro 470,000 konsumatorë të paprivilegjuar të cilët është 
dashur që deri duke filluar nga 1 janari 2015 të jenë në gjendje që ta 
ndërrojnë furnizuesin, por ende nuk ka as furnizues tjetër që të mund ta 
zgjedhin dhe as procedurë të standardizuar që të përcaktojë me saktësi 
si bëhet një ndërrim i tillë. Tregu i vogël i energjisë elektrike i Kosovës 
nuk duhet të përdoret si arsyetim për lejimin e vetëm një furnizuesi të 
energjisë elektrike për konsumatorët fundorë. 
 
Mund të rezultojë në mbi ngarkesë të rrjetit, konkurrencë të kufizuar 
dhe fragmentim të tregut. 
 
Kosova nuk ka dalje në det dhe ka popullsi relativisht të varfër, 
sidomos në kuptimin e fuqisë blerëse. Kjo nuk shihet me sy të mirë nga 
investitorët potencialë, të cilët presin kthim më të madh të fitimeve dhe 
kufij më të lartë të të ardhurave për investimet e tyre të mëdha. 

 
Tabela 2. Përmbledhje e kufizimeve55 

 

 

 

 

                                                        
55 E përshtatur pjesërisht nga Sionshansi, P. F., (Ed.) (2008), “Tregjet konkurruese të energjisë elektrike: 
$ÉÚÁÊÎÉȟ ÚÂÁÔÉÍÉȟ ÐÅÒÆÏÒÍÁÎÓÁȱ, Oksford: Elsevier. 

4.1 Përvojat e shkuara në Evropë 
 
Kjo pjesë e studimit shtjellon një numër të caktuar të çështjeve me të cilat janë përballur 
vendet evropiane në përpjekjet e tyre për zbatimin e tregut të liberalizuar të energjisë 
elektrike. Më saktësisht, shtjellohen në hollësi marrëdhëniet ndërmjet distribucionit dhe 
furnizimit, duke marrë si shembull Mbretërinë e Bashkuar dhe, në një masë më të vogël, 
Gjermaninë. Veç kësaj, shtjellohet shkurtimisht roli i organit rregullativ në lidhje me rolin 
e tij në treg, jo vetëm si mbikëqyrës por edhe si shtytës i konkurrencës; shembulli i 
Ofgem-it hedh sqaron këtë çështje. Më pas analizohet roli i vetë-rregullimit, duke i 
kushtuar vëmendje të veçantë tarifës së rregulluar dhe implikimeve të sugjeruara që 
pasojnë. 
 
Janë analizuar pesë vende (Polonia, Lituania, Rumania, Gjermania dhe Estonia) dhe 
tregjet e tyre vendore të energjisë elektrike. Në mënyrë të veçantë, jemi përqendruar në 
shkallën e ndërrimit të furnizuesit, përqindjen e tregut të prodhimit dhe disa shitës me 
pakicë të energjisë elektrike, si masa potenciale për liberalizim òtë suksessh±mó të tregut 
të energjisë elektrike. Veç kësaj, analiza është zgjeruar më tej për të përfshirë gjashtë 
vende tjera (Belgjika, Greqia, Bullgaria, Danimarka, Letonia, Mbretëria e Bashkuar) në 
një tabelë më gjithëpërfshirëse që, mes tjerash, shpalosë strukturën e çmimeve të 
rregulluara dhe autoritetin rregullativ të shteteve të përzgjedhura. 
 
Megjithatë, nuk duhet harruar që përvojat e shkuara vetëm se vënë në dukje rrugën që ka 
ndjekur vendet e ndryshme dhe se si mund të shmangen gabimet në procesin e zbatimit 
dhe ndryshimet e mundshme strukturore të kuadrit ligjor e institucional. Ato nuk janë 
udhëzime/direktiva të prera që duhet të zbatohen medoemos për të pasur treg të lirë 
funksional të energjisë elektrike. 

4.1.1 Çështje lidhur me Distribucionin dhe Furnizimin  
 
Britania konsiderohet si pioniere e zbatimit të tregut të lirë të energjisë elektrike. Pikërisht 
për këtë arsye përvoja e Britanisë është përdorur si model ideal për këtë nën kapitull. Nën 
udhëheqjen e Margaret Thatcher, në vitin 1983 Qeveria zbatoi Ligjin për energji i cili i 
dha fund monopolit në furnizim, deri atëherë detyrë ekskluzive e Bordeve Zonale. Si 
rrjedhojë e reformës, prodhuesit apo furnizuesit ishin në gjendje që të shitnin energjinë 
elektrike dhe të përdornin sistemin e transmisionit dhe distribucionit56 pa qenë të 
diskriminuar nga Bordet Zonale. 
 
U deshën shtatë vite, që futja e konkurrencës në tregun e energjisë elektrike të shihej si e 
mundshme.57 Për më tepër, u deshën edhe nëntë vjet tjerë që tregu i energjisë elektrike të 
hapej për konkurrencë vendore dhe ndërkombëtare. Procesi u nda në tri faza, që u 
zbatuan nga viti 1990 deri 1999.58 
 
 
 
 

                                                        
56 Pond, R., (2006), “Liberalizimi, privatizimi dhe rregullimi në sektorin e energjisë elektrike të Mbretërisë 
së Bashkuar”, Working Lives Research Institute, Universiteti Metropolitan i Londrës. 
57 Ligji i vitit 1986 për gazin dhe Ligji i vitit 1989 për energjinë elektrike ishin shtyllat e nevojshme ligjore 
që ia bënë të mundur Mbretërisë së Bashkuar të zbatonte tregun e lirë të energjisë elektrike në tërë 
territorin. Atëbot ë, në vend të zbatimit të ngutshëm, qeveria id ha prioritet legjislacionit.   
58 OECD, (2003), E drejta për të zgjedhurȡ Ȱ0òÒÇÊÉÇÊÁ ÎÄÁÊ ËòÒËÅÓòÓ Îò ÔÒÅÇÊÅÔ Å ÌÉÂÅÒÁÌÉÚÕÁÒÁ Ôò ÅÎÅÒÇÊÉÓò 
ÅÌÅËÔÒÉËÅȱȟ Reforma në tregun e energjisë, Paris, Francë: Agjencia Ndërkombëtare e Energjisë. 

Faza 1 Faza 2 Faza 3 

5,000 konsumatorë të mëdhenj 50,000 konsumatorë mesatarë 26 milion konsumatorë 
Kërkesë maksimale prej 1 MW e 
më shumë 

Kërkesë maksimale prej 100 kW 
ð 1 MW 

Konsum vjetor prej 12,000 kWh 

U hap në prill 1990 U hap në prill 1994 U hap në shtator 1998 dhe maj 
1999 

 
Tabela 3. Fazat e konkurrencës për energji elektrike në Mbretërinë e Bashkuar59 

 
Kapaciteti institucional, ekspertiza teknokratike dhe njohuritë praktike teknike të 
Britanisë, që rregullohen nga një kuadër ligjor autoritativ, mbështetën dhe bënë të 
mundur jetësimin e tregut të lirë të energjisë elektrike. Inxhinierët e procesit pranuan se 
transmisioni dhe distribucioni ishin monopole të natyrshme, derisa prodhimi dhe 
furnizimi kishin funksion potencialisht konkurrues.60  U bë e qartë se një kompani që 
disponon me kapacitete të distribucionit derisa kryen funksionin e furnizuesit, është në të 
vërtetë konkurrent në tregun e konsumatorëve fundorë dhe  mund të bëhet potencialisht 
e njëanshme dhe tõi diskriminojë kompanitë e reja. Si pasojë, konsumatorët mund të 
perceptojnë rreziqe dhe vështirësi të lidhura me ndërrimin e furnizuesit të energjisë 
elektrike. Ai mund ta bëjë këtë duke vendosur kushte teknike të panevojshme (p.sh. 
lidhur me matjen), subvencionim të kryqëzuar, vonesa procedurale dhe në zbatim, gjëra 
të cilat dobësojnë perspektivat për një tregu konkurrues të furnizimit për konsumatorët 
fundorë. 61 
 
OECD dhe IEA realizuan një studim rreth konkurrencës në tregjet e liberalizuara të 
energjisë elektrike dhe gjetën që furnizuesit ekzistues, veçanërisht ata që mbështeteshin 
nga dega e tyre e distribucionit, kishin përparësi konkurruese të madhe krahasuar me 
kompanitë e reja të pavarura. Kjo për shkak se që nga fillimi ata përfitojnë nga pushteti 
horizontal që kanë mbi tregun, reputacioni që kanë krijuar dhe njohja që vjen me "emrin 
dhe logon e ndërmarrjes amë".62 

 
Përpara vitit 1997, kompanitë mund të kishin në pronësi funksione të prodhimit, 
furnizimit dhe distribucionit përnjëherësh në cilindo rajon të Mbretërisë së Bashkuar. 
Megjithatë, në vitin 1997, Zyra e Tregjeve të Gazit dhe Energjisë Elektrike (tutje në tekst, 
Ofgem), pasi kuptoi që kompanitë po i përdornin monopolet e tyre efektive rajonale për 
tõi subvencionuar aktivitetet e tyre, vendosi që këto kompani të mos mund ta kryenin 
funksionin e distribucionit edhe të furnizimit në të njëjtin rajon, ndonëse ende mund tõi 
kishin në pronësi të të dyja operacionet veç e veç. 63  Ofgem kishte parasysh 
shtrembërimet që pasuan, duke filluar nga akuzat për diskriminim në qasje deri te 
investimet òstrategjikeó nga monopolistët rigjid që përveç distribucionit kishin në pronësi 
edhe operatorin e furnizimit në të njëjtin rajon.64  Roli autoritativ dhe i pavarur i Ofgem-it 
në mbrojtjen e konsumatorëve dhe rregullimin e konkurrencës në tregun e energjisë në 
Mbretërinë e Bashkuar65 vë në pah një aspekt kyç, gjegjësisht që për funksionimin e 
tregut të lirë të energjisë elektrike lypset një organ rregullativ i përcaktuar qartë dhe 

                                                        
59 Po aty. 
60 Fjalim kryesor, (2010), “Industria energjetike”, Market Review, botimi i 8-të. 
61 Agjencia Ndërkombëtare e Energjisë dhe OECD, (2001), “Konkurrenca në tregjet e energjisë elektrike”, 
Reforma e tregut të energjisë, Paris, Francë. 
62 Po aty: f. 77. 
63 Pond, R., (2006), “Liberalizimi, privatizimi dhe rregullimi në sektorin e energjisë elektrike të Mbretërisë 
së Bashkuar”, Working Lives Research Institute, Universiteti Metropolitan i Londrës. 
64 Agjencia Ndërkombëtare e Energjisë dhe OECD, (2001), “Konkurrenca në tregjet e energjisë elektrike”, 
Reforma e tregut të energjisë, Paris, Francë. 
65 Fjalim kryesor, (2010), “Industria energjetike”, Market Review, botimi i 8-të. 

operacional me kapacitete të mjaftueshme, si të burimeve njerëzore ashtu edhe fondeve, 
për tõi mbikëqyrur aktivitetet e tregut të brendshëm.66 Për funksionimin e mirë të tregut 
konkurrues të energjisë elektrike lypset një rregullator i fortë që përkrahë konkurrencën, 
monitoron tregun, dhe shkatërron kartelet që shfaqen (ose që janë shfaqur tashmë).67 
 
Si rrjedhojë, brenda dy viteve, rreth 11 milionë (38% e konsumatorëve) e ndërruan 
furnizuesin të paktën një herë, duke dëshmuar platformën e shëndoshë konkurruese në 
tregun e energjisë elektrike të Mbretërisë së Bashkuar.68 Gjithashtu, në periudhën prej 
1998 deri 2005, konsumatorët e amvisërisë, si dhe ata industrialë e komercialë, u bënë 
dëshmitarë të rënies së çmimeve për 17%, përkatësisht 30%.69 Metoda e zbatimit e 
Britanisë vë në pah rëndësinë e një faze të arsyeshme të tranzicionit, të shoqëruar me një 
kuadër të qartë ligjor. Edhe segmentet e mëdhenj industrialë të Gjermanisë janë 
përcaktuar në mënyrë të përsëritur për një fazë të qartë të tranzicionit, si parakusht për 
liberalizimin e tregut të energjisë elektrike. Në të vërtetë, një numër madh i kompanive të 
mëdha industriale kanë qenë të mendimit se procesi i privatizimit mund të tolerohet 
vetëm nëse është i bazuar në parimet e tregut të lirë, gjegjësisht transparencën, 
konkurrencën dhe mosndërhyrjen nga qeveria. Shembulli i Gjermanisë e përforcon këtë 
pohim dhe, për më tepër, i shton faktin që nuk duhen prekur parimet e ekonomisë së 
tregut të lirë.70  
 
Megjithatë, kjo nuk duhet të keqinterpretohet si mos ndërhyrje nga qeveria në kuptimin e  
monitorimit dhe rregullimit kur ka nevojë për një gjë të tillë, por më tepër si largim nga 
një ekonomi e centralizuar drejt ndërmarrjeve private. Për shembull, operatorët e sistemit 
të distribucionit në Gjermani janë ende të lejuar me ligj që ta kenë degën e vet të 
furnizimit për rajonin e tyre përkatës, por vetëm në rastet kur ata kanë më pak se 100,000 
konsumatorë. 

4.1.2 Tarifat e rregulluara të shitjes me pakicë 
 
Në mënyrë interesante, mësimet që janë nxjerrë nga tregjet e parregulluara të energjisë 
elektrike vënë në dukje se tarifat e rregulluara të shitjes me pakicë i dekurajojnë 
konsumatorët që ta ndërrojnë furnizuesin. Sipas OECD-së dhe IEA-së, rregullimi i 
çmimit të shitjes me pakicë është zëvendësim i papërkryer për konkurrencë "në ofrimin e 
lehtësirave për efikasitet".71 Figura 2 paraqet numrin e vendeve me dhe pa çmime të 
rregulluara të energjisë elektrike: 

 

 
 

 

 
 

                                                        
66 Komisioni Evropian, (2014), Tregjet e energjisë në BE në vitin  2014, Zyra për Publikime e Bashkimit 
Evropian: Luksemburg [Online] Në dispozicion në: www.europa.eu [Qasur më 24/02/2015]  
67 Sionshansi, P. F., (Ed.) (2008), Tregjet konkurruese të energjisë elektrike: Dizajni, zbatimi, performansa 
Oksford: Elsevier (2) 
68 OECD, (2003), E drejta për të zgjedhurȡ Ȱ0òÒÇÊÉÇÊÁ ÎÄÁÊ ËòÒËÅÓòÓ Îò ÔÒÅÇÊÅÔ Å ÌÉÂÅÒÁÌÉÚÕÁÒÁ Ôò ÅÎÅÒÇÊÉÓò 
ÅÌÅËÔÒÉËÅȱȟ Reforma në tregun e energjisë, Paris, Francë: Agjencia Ndërkombëtare e Energjisë. 
69 Pond, R., (2006), “Liberalizimi, privatizimi dhe rregullimi në sektorin e energjisë elektrike të Mbretërisë 
së Bashkuar”, Working Lives Research Institute, Universiteti Metropolitan i Londrës. 
70 Kemezis, P., (1997), “Derregullimi në Gjermani: A do të ketë sukses apo do të dështojë – tregu i lirë i 
Bashkimit Evropian?’, Electrical World International, Vëll. 211, Nr. 1, f. 24. 
71 Agjencia Ndërkombëtare e Energjisë dhe OECD, (2001), “Konkurrenca në tregjet e energjisë elektrike”, 
Reforma e tregut të energjisë, Paris, Francë. 

http://www.europa.eu/

Fig 2. Numri i vendeve me çmime të rregulluara të energjisë elektrike (2009) BE-27 

 
Megjithatë, përvojat e kaluara kanë prodhuar edhe ca rezultate brengosëse, duke iu 
referuar në mënyrë specifike Ontarios, ku liberalizimi rezultoi në rritje prej 30% të 
çmimeve të shitjes me pakicë në muajt e parë.72 Për shkak të trysnisë nga konsumatorët, 
si rrjedhojë e averzionit të thellë të krijuar ndaj paqëndrueshmërisë së çmimeve, Ontario 
në Shtetet e Bashkuara anuloi procesin e liberalizimit dhe filloi sërish të rregullojë çmimet 
e shitjes me pakicë të energjisë elektrike. 

 
Ka gjithashtu shqetësime që konsumatorët thjesht nuk duan të bëjnë monitorimin dhe 
kontrollin e nevojshëm dhe të vazhdueshëm e shpenzimit vetanak të energjisë elektrike, 
gjë që është praktikë e këshillueshme të bëhet kur çmimet e energjisë elektrike janë të 
bazuara në forcat e tregut në vend se të jenë të bazuara në çmim të rregulluara nga 
qeveria. Derisa përpjekjet për të derregulluar tarifat duhet të jenë prioritet, është e 
nevojshme që qeveria e Kosovës të kryejë një studim të fizibilitetit dhe të vlerësojë 
ndikimin që kjo do ta ketë në çmimet e energjisë elektrike, të cilat shquhen për 
paqëndrueshmëri. 
 

Tabela 4 paraqet informata kyçe për 10 vende anëtare të BE-së dhe Kosovën, si dhe 
tregjet e tyre vendore të energjisë elektrike, duke përfshirë këtu rregullimin e çmimeve: 
 
 

                                                        
72 Sionshansi, P. F., (Ed.) (2008), Tregjet konkurruese të energjisë elektrike: Dizajni, zbatimi, performansa, 
Oksford: Elsevier. 

Tabela 4. Tregjet vendore të energjisë elektrike 

 
Burimi: Publikim i Komisionit Evropian: Tregjet e energjisë në BE në vitin 2014 

 

                                                        
73 Ka 64 punonjës dhe buxhet vjetor prej 14, 952, 254 Euro. 
74 Ka 7 punonjës dhe buxhet vjetor prej 7, 300, 000 Euro. 
75 Ka 61 punonjës dhe buxhet vjetor prej 1, 830, 000 Euro. 
76 Ka 128 punonjës dhe buxhet vjetor prej 1, 860, 000 Euro. 
77 Ka 50 punonjës dhe buxhet vjetor prej 5, 560, 000 Euro. 
78 Ka 2324 punonjës dhe buxhet vjetor prej 181, 200, 000 Euro. 
79 Ka 120 punonjës dhe buxhet vjetor prej 4, 700, 000 Euro. 
80 Ka 300 punonjës dhe buxhet vjetor prej 23, 800, 000 Euro. 
81 Ka 300 punonjës dhe buxhet vjetor prej 15, 800, 000 Euro. 
82 Ka 729 punonjës dhe buxhet vjetor prej EUR (nuk aplikohet). 
83 Ka 22 punonjës dhe buxhet vjetor prej 665, 415 Euro. 

 Autoriteti 
kombëtar 
rregullativ 

Numri i kompanive 
që përfaqësojnë të 
paktën 95% të 
prodhimit neto të 
energjisë elektrike 

Numri i 
kompanive 
kryesore të 
prodhimit të 
energjisë 
elektrike 

Përqindja e tregut të 
kompanisë më të 
madhe të prodhimit të 
energjisë elektrike 

Numri i shitësve 
me pakicë të 
energjisë elektrike 

Numri i shitësve 
kryesorë me pakicë 
të energjisë elektrike 

Tarifa të rregulluara për konsumatorët e 
amvisërisë dhe konsumatorët komercialë 

Belgjika CREG73 46 2 65.9% 33 4 Jo (për të dy kategoritë) 
Greqia RAE74 3 1 65.5% 11 1 Jo (për të dy kategoritë) 
Estonia ECA75 6 1 87% >1000 42 Po (për të dy kategoritë) 
Bullgaria SWERC76 20 5 N/A  24 8 Po (për të dy kategoritë) 
Danimarka DERA77 1300 2 37% 55 3 Pjesërisht (për të dy kategoritë) 
Gjermania BNetzA78 >450 4 N/A  >1000 4 Jo (për të dy kategoritë) 
Letonia PUC79 17 1 89% 6 2 Po (të amvisërisë), Jo (komercial) 
Polonia URE80 32 2 39.3% 82 5 Po (të amvisërisë), Jo (komercial) 
Rumania ANRE81 11 5 26.7% 54 5 Po (të amvisërisë), Jo (komercial) 
Mbretëria e 
Bashkuar 

Ofgem82 17 7 25% 32 6 Jo (për të dy kategoritë) 

Kosova ZRRE83 1 1 98% 1 1 Po (për të dy kategoritë) 

Siç mund të shihet nga statistikat e mësipërme, është e qartë se disa vende janë bërë më 
konkurruese se të tjerat. Në veçanti, Estonia është një shembull i mirë për furnizimin, por i keq 
për prodhimin. Kjo mund të jetë për shkak të kushteve ligjore që u janë vënë operatorëve të 
transmisionit dhe distribucionit që kanë 100,000 konsumatorë e më shumë, ngjashëm si në  
rastin e Gjermanisë, për të mos blerë kapacitete të shitjes ose prodhimit të energjisë elektrike.84 
Rrjedhimisht, kjo e kufizon panevojshmërisht parimin e tregut të lirë dhe mund të krijojë 
kundërstimuj për prodhimin. Megjithatë, vendosja e kufizimeve për operatorët e distribucionit 
dhe transmisionit i shërben një qëllimi më të madh, kufizimit të monopolit të tyre në sferat e tyre 
përkatëse të influencës, gjë që shpjegon se përse ka numër aq të madh të furnizuesve në Estoni. 
 
Në një mënyrë të ngjashme, por që nuk është përfshirë në tabelë, Kroacia është shembull i 
platformës joadekuate të furnizimit. Me vetëm dhjetë kompani të licencuara të furnizimit dhe 
operatorë hidroenergjetik, një nga furnizuesit posedon 95% të tregut.85 Në të njëjtën mënyrë, 
tregu Polak i energjisë elektrike vuan nga konsumatorët apatikë, pjesërisht për shkak të 
procedurave të gjata formale për ndërrimin e ofruesit të energjisë elektrike, ashtu edhe mungesa e 
konkurrencës në mesin e prodhuesve të energjisë elektrike; tregun e brendshëm e kontrollojnë 
katër ndërmarrje që janë nën kontrollin e shtetit. 86 
 

Aspekt tjetër i dukshëm është korrelacioni midis çmimeve të rregulluara për konsumatorët e 
amvisërisë dhe ndërrimi i furnizuesit me pakicë (i paraqitur në fig. 3 më poshtë) në disa shtete.  
 

 
 

 
 
 
 
 
 
 

 
 
 
 

 
 
 
 
 
 
 

 
 
 
 
 

                                                        
84  Republika e Estonisë, (2003) Ligji për tregun e energjisë elektrike [Online] Në dispozicion në: 
http://www.legaltext.ee/et/andmebaas/tekst.asp?loc=text&dok=X60045K10&keel=en&pg=1&ptyyp=RT&tyyp=X&q
uery=elektrituruseadus [Qasur më  07/03/2015]  
85 Raport mbi politikat i CSIS-EKEM, (2010),  Ribashkimi i Ballkanit Perëndimor: Dimensioni i energjisë, f. 1-9. 
86 Polska Grupa Energetyczna; Tauran Polska Energia; Enea; and Energa. Buletini i lajmeve në Poloni, (2007), 
“Industria e energjisë po përballet me sfida dhe rreziqe të reja”, Rubrika për ekonomi. 

Fig 3. Informata për tregun e energjisë elektrike 
 
*Kjo vlen për konsumatorët e amvisërisë. Për konsumatorët komercialë, përqindja është 15%. 
 

Mirëpo, nuk ka korrelacion të qartë midis përqindjes më të ulët të tregut të prodhimit dhe 
shkallës më të lartë të ndërrimit të furnizuesit. Në mënyrë të ngjashme, as numri më i madh i 
shitësve me pakicë të energjisë elektrike nuk shpie në shkallë më të madhe të ndërrimit të 
furnizuesit. Këto gjetje mund të sugjerojnë se duhen marrë në konsideratë edhe çmimet e 
rregulluara, aftësitë për qeverisje, infrastruktura dhe, ­õështë më e rëndësishmja, një kuadër ligjor 
legjitim që merr parasysh kontekstin dhe që është i realizueshëm. Kosova duhet ta promovojë 
një proces të liberalizimit që është i përshtatshëm për kapacitetet dhe rrethanat e saj. Ajo nuk 
duhet të harrojë që Mbretërisë së Bashkuar iu deshën gati dy dekada dhe disa ristrukturime të 
mëvonshme të tregut për ta vënë në funksion një treg të energjisë çfarë e ka sot. Ajo çka është 
më e rëndësishme është që Kosova duhet tõi ketë parasysh dallimet e qarta mes aftësive 
teknokratike të saj dhe Mbretërisë së Bashkuar, që do të thotë se në qoftë se Mbretërisë së 
Bashkuar i janë dashur dy dekada për ta liberalizuar tregun, në Kosovë procesi do të zgjasë edhe 
më shumë. 
  
Shkalla e krahasueshmërisë së Kosovës me Evropën Perëndimore në përgjithësi, dhe në veçanti 
me Mbretërinë e Bashkuar, në lidhje me zbatimin e tregut të lirë të energjisë elektrike është e 
kufizuar për dy arsye. Së pari, Kosova nuk ka strukturë institucionale dhe teknokraci për tõi 
zbatuar reformat e tilla me të njëjtin hap dhe në të njëjta përmasa. Së dyti, faktorët kontekstualë 
janë dukshëm më të ndryshëm, duke filluar nga qeverisja e deri të niveli i korrupsionit. Modeli i 
Mbretërisë së Bashkuar mund të shërbejë si model ideal i zbatimit të tregut të lirë të energjisë 
elektrike, por jo si rruga e vetme drejt tij. Kuadri ligjor dhe struktura institucionale e sotme e 
është version i imituar i fqinjëve perëndimorë më të zhvilluar, më të pasur dhe më të aftë.  Nuk 
ka dyshim se duhen ndjekur udhëzimet, por kjo është e pamundur nëse mungojnë veglat dhe 
aftësitë e nevojshme. Kështu, për rastin e Kosovës, vendet sikurse Mali i Zi e Serbia, edhe 
Shqipëria nga ana tjetër, dhe rrugëtimi i tyre drejt një tregu të lirë të energjisë elektrike janë 
kandidatë më të mirë për të shërbyer si pika realiste dhe praktike krahasimi, nëse jo si 
udhërrëfyes. 

 

5. Krahasim me shtetet fqinje 
Të gjitha shtetet fqinje të Kosovës po orvaten për të krijuar një treg optimal të shitjes me 
shumicë dhe pakicë të energjisë elektrike. Rëndësi të veçantë për këto shtete ka stimulimi i 
konkurrencës në mesin e segmenteve potencialisht konkurruese të tregut (prodhimi, furnizimi), 
duke vendosur njëkohësisht rregullim të fortë për monopolet e natyrshme (transmisioni, 
distribucioni). Çështja është se si të shthuren këto katër segmente të tregut të energjisë elektrike. 
Ne kemi krahasuar strukturat e shthurjes në Shqipëri, Mal të Zi, Serbi dhe Kosovë, në mënyrë që 
të vëmë në pah problemet e mundshme që shoqërojnë llojet e ndryshme të regjimeve të 
shthurjes. Figura 4 paraqet një pikëvështrim krahasues të tregjeve të sipërpërmendura të energjisë 
elektrike: 

 22 Fig 4. Krahasim i strukturave të tregut të 

Tregu i shitjes me shumicë i Shqipërisë është monopol i kompanisë gjegjëse shtetërore të 
prodhimit, Korporata Elektroenergjitike Shqiptare (KESH). Kjo korporatë shërben edhe 
si "furnizues publik me shumicë", si edhe si furnizues i mundësisë së fundit. Sa i përket 
operatorit të sistemit të distribucionit dhe furnizimit me pakicë, tregun e dominon 
Operatori i Shpërndarjes së Energjisë Elektrike (OSHEE)87. 
 
Sektori i energjisë elektrike i Malit të Zi dominohet nga ndërmarrja e integruar 
vertikalisht e energjisë Elektroprivreda Crne Gore (EPCG), që bën prodhimin, distribucionin 
dhe furnizimin. Megjithatë, vlen të ceket që përveç shtetit (55% të aksioneve), një 
kompani italiane e quajtur A2A  zotëron 43.7% të aksioneve. Në mënyrë të ngjashme, 
operatori i sistemit të transmisionit, Crnogorski Elektroprenosni Sistem (CGES), është 
pjesërisht në pronësi të shtetit (55% të aksioneve), ndërsa pjesën tjetër të aksioneve i 
kanë firma italiane TERNA (rreth 22% të aksioneve) dhe fonde tjera investive.88 
 
Ngjashëm me Malin e Zi, sektorin e energjisë elektrike në Serbi e karakterizon një 
ndërmarrjeje e integruar vertikalisht e energjisë elektrike, Elektroprivreda Srbije (EPS). 
Ndërmarrja publike është përgjegjëse për prodhimin, distribucionin dhe furnizimin me 
energji elektrike. Operatori i sistemit të transmisionit, Elektromreza Srbije (EMS), është 
shthurur dhe ndarë me ligj nga EPS. Megjithatë, shteti vazhdon tõi ketë ende në pronësi 
që të dyja, EMS-në dhe EPS-në, dhe ato janë nën kontrollin e Ministrisë së Ekonomisë.89 
 
Në të katër strukturat e tregut të energjisë elektrike vërehen modele të ngjashme. Para së 
gjithash, të gjitha tregjet e sipërpërmendura bazohen në tarifa të rregulluara për 
konsumatorët me pakicë. Dhe, ndonëse diçka e tillë mund të jetë e nevojshme në fazat 
fillestare të liberalizimit të tregut, megjithatë është larg nga të qenit zëvendësues i përkryer 
për konkurrencën në afat të gjatë. Veç kësaj, Kosova dhe Serbia karakterizohen nga një 
operator i sistemit të transmisionit që njëherësh funksionon edhe si operator rrjeti. 
Shqipëria dhe Kosova kanë operator të sistemit të distribucionit që është gjithashtu i 
përfshirë edhe në furnizimin me energji elektrike të konsumatorëve fundorë. Megjithatë, 
ata ndryshojnë nga njëri-tjetri për faktin se distribucioni dhe furnizimi në Kosovë janë 
shthurur sipas ligjit, ndërsa në Shqipëri jo. 
 
Serbia dhe Mali i Zi ende karakterizohen me ndërmarrje publike të integruara vertikalisht 
që kanë monopolin në tregun e energjisë elektrike. Kjo përbën shkelje të Direktivës së 
Bashkimit Evropian që kërkon shthurjen e ndërmarrjeve të integruara vertikalisht të 
energjisë elektrike dhe ristrukturim fizibil të tregut të energjisë elektrike në një të treg që 
promovon konkurrencën, transparencën dhe llogaridhënien. 
 
Derisa Mali i Zi, Serbia dhe Shqipëria kanë përkatësisht 3, 26 dhe 7 konsumatorë të 
privilegjuar që mund ta ndërrojnë furnizuesin, Kosova është i vetmi vend ku kjo e drejtë 
ka mbetur ende në teori.90 Pse është Kosova ende në fazën teorike të zbatimit? A ka 
konkurrencë në tregun e energjisë elektrike të Kosovës? Për të kuptuar më mirë arsyen(t) 
themelore, si dhe për tõiu përgjigjur pyetjeve të mësipërme, është e rëndësishme të 
shqyrtohet marrëdhënia në mes të prodhimit, transmisionit, distribucionit dhe furnizimit.  
 
Figura 4 përvijon procesin e shthurjes në secilin prej katër tregjeve të energjisë elektrike: 

                                                        
87 Sekretariati i Komunitetit të Energjisë, (2014), “Raport vjetor mbi zbatimin 2013/2014”, [Online] Në 
dispozicion në: www.energy-community.org 
88 Po aty. 
89 Po aty. 
90 Po aty. 

http://www.energy-community.org/

Fig 5. Krahasim i regjimeve të shthurjes ligjore 
 
* Distribucioni nuk është shthurur nga furnizimi as me ligj, as si funksion, e as në kuptimin e pronësisë. 
**Kjo ka qenë vetëm sipërmarrje përgatitore, ngaqë si aktivitetet e distribucionit ashtu edhe ato të 
furnizimit vazhdojnë të kryhen nga një kompani e vetme, por që është ndarë në dy divizione të 
brendshme.91 

 
Direktivat e Bashkimit Evropian u 
lejojnë shteteve nënshkruese që të 
zgjedhin, mbi bazën e një vlerësimi të 
fizibilitetit dhe kontekstit, megjithëse 
edhe klimës politike, mes shthurjes 
ligjore (jo e plotë - OPS) dhe të 
pronësisë (e plotë - SHP). Ekziston edhe 
shthurja menaxheriale (OPS), megjithatë 
gjen zbatim të kufizuar në lidhje me 
rastin e Kosovës. 
 
Është mu për këtë arsye që Shqipëria, 
Mali i Zi, Serbia dhe Kosova mund të 
kenë regjime të ndryshme të shthurjes 
ligjore. Në të vërtetë, si vë në dukje 
Tabela 5, kështu është edhe në BE. 
Megjithatë, duhet të ceket që vendet e 
BE-së që janë paraqitur në tabelë janë 
zgjedhur sipas rastit dhe shërbejnë 
vetëm sa për të ilustruar karakteristikat e 
ndryshme të regjimeve të shthurjes në 
vendet e BE-së. 

                                                        
91 Sionshansi, P. F., (Ed.) (2008), Tregjet konkurruese të energjisë elekrtike: Dizajni, zbatimi, performance, 
Oksford: Elsevier. 

Përse duhet të bëhet shthurja ? 
Studimet empirike kanë gjetur se ndërmarrjet e 
kualifikuara për shthurje,  të cilave u referohet si 
ndërmarrje t ë integruara vertikalisht (në tekstin e 
mëtejmë, NIV), e kanë rritur nganjëherë profitin në 
kurriz të mirëqenies së popullatës më të gjerë duke 
mbajtur nën fre konkurrencën. Ata kanë qenë në 
gjendje ta bëjnë një gjë të till ë duke qenë pronarë 
prodhimit dhe transmisionit dhe/ose distribucionit 
njëherazi. Prandaj, legjislacioni i BE-së tani 
parasheh që shtetet t’i shthurin (ndajnë) këto 
funksione. 
 

Llojet e shthurjes  
- Shthurja e pronësisë (SHP): ndarje e plotë e 
funksionit të operimit të rrjeteve të transmisionit 
nga aktivitetet e furnizimit dhe prodhimit. 
- Operator i pavarur i sistemit (OPS): kërkon që 
kompanitë e integruara të transmisionit dhe 
furnizimit të ndahen në aspektin menaxherial dhe 
t’ju përmbahen rregullave shtesë për të siguruar që 
të dyja funksionet kryhen në mënyrë të pavarur. 
- Operator i pavarur i transmisionit (OPT): përfshin 
ndarjen ligjore, por jo edhe të pronësisë, të 
kompanive të integruara vertikalisht. Si e tillë, 
shthurja OPT parasheh që kompania të mos ketë 
asnjë interes në ndërmarrjen e furnizimit apo 
prodhimit . 

 Transmisioni Distribucioni 

Estonia Shthurje e pronësisë Është lënë jashtë 
Austria Shthurje ligjore/pronësisë Shthurje ligjore 
Polonia Shthurje e pronësisë Shthurje ligjore 
Mbretëria e Bashkuar Shthurje e pronësisë Shthurje e pronësisë 

 
Tabela 5. Regjimet e ndryshme të shthurjes në Evropë 

 
Burimi: Haas et al. (2006)92; EFTA (2007)93; kryesisht të dhëna të përshtatura nga Komisioni Evropian 
(2014)94 

 
Shthurja e përzgjedhur rezonon me dizajnin e tregut, si dhe strukturën e tij. Ngjashëm, 
mënyra të cilën një vend e zgjedh për tõi shthurur ndërmarrjet e integruara vertikalisht të 
veta përcakton gjithashtu shkallën e konkurrencës dhe akterët kryesorë në tregun e 
energjisë elektrike. Në thelb, synimi kryesor i shthurjes është ta pengojë diskriminimin në 
treg. Prandaj, është e domosdoshme që të ketë një ndarje mes gjenerimit dhe 
transmisionit, transmisionit dhe distribucionit, dhe distribucionit e furnizimit për 
konsumatorët fundorë. 95  Dhe, ndonëse në Kosovë ka shthurje të pronësisë mes 
transmisionit dhe distribucionit, mes distribucionit dhe furnizimit ka vetëm shthurje 
ligjore, edhe pse të dobët. Siç është përmendur më parë, kjo krijon mundësi që operatori i 
distribucionit të diskriminojë kompanitë e reja që mund futen në treg, duke shfrytëzuar 
monopolin për ta favorizuar krahun e vet të furnizimit. 
 

5.1 Tregu i energjisë elektrike i Kosovës: Kufizimet dhe progresi 
 
Në aspektin legjislativ, sektori i energjisë elektrike në Kosovë është mbase më i përafruari 
me Direktivat e Bashkimit Evropian në lidhje me liberalizimin e tregut të energjisë 
elektrike. Kosova ka bërë përparim të madh duke e zgjidhur paraprakisht  problemin e 
energjisë në veri të vendit. Sidoqoftë, mbeten akoma disa pengesa që vënë në rrezik 
zbatimin e tregut të lirë të energjisë elektrike. 

5.1.1 Marrëveshja Kosovë-Serbi në fushën e energjisë 
 
Marrëveshja96 e arritur më 8 shtator 2013 në mes të qeverisë së Kosovës dhe asaj të 
Serbisë, e mbështetur dhe garantuar nga Komuniteti Evropian, në njëfarë kuptimi ishte 
hap përpara për të dyja kombet në rrugëtimin e tyre drejt një tregu të lirë të energjisë. Ajo 
bëri të mundur që çështja e hapjes së tregut të jetë shumë më e lehtë dhe më pak e 
diskutueshme për operatorin të sistemit të transmisionit të Kosovës, KOSTT, dhe 
ndërmarrjes së shërbimeve të Serbisë, EMS. Në të vërtetë, neni 4 i Marrëveshjes 
nënvizon zotimin e të dyja palëve për ta zbatuar Traktatin e Komunitetit të Energjisë  për 
sa i përket liberalizimit të tregut të energjisë, derisa përkrahë gjithashtu edhe krijimin e një 
kompanie të re të energjisë elektrike në rajon. Kompania e re do të themelohet në 
përputhje me kuadrin ligjor dhe rregullativ të Kosovës. Neni 5 i Marrëveshjes përcakton 

                                                        
92 Haas, R., Glachant, J. M., Keseric, N., dhe Perez, Y., (2006), “Konkurrenca në tregun e energjisë elektrike të 
Evropës Kontinentale: Dëshpërim apo punë në progres?”, Në reformën e tregut të energjisë elektrike: Një 
këndvështrim ndërkombëtar, Sioshansi, F., dhe Pfaffenberger, W., (Eds.), Elsevier.  
93 EFTA (Shoqata Evropiane e Tregtisë së Lirë)(2007), Studim i sektorit të energjisë: Raport përmbyllës, 
Autoriteti Mbikëqyrës i EFTA-s, 10 janar.  
94 Komisioni Evropian, (2014), “Raport i progresit mbi tregun e përbashkët”, [Online] Në dispozicion në: 
http://ec.europa.eu/energy/en/topics/markets -and-consumers/single-market-progress-report .  
95 Agjencia Ndërkombëtare e Energjisë dhe OECD., (2001), “Konkurrenca në tregjet e energjisë elektrike”, 
Reforma në tregun e energjisë, Paris; Francë. 
96  Rregullimet në lidhje me energjinë, Zyra e Kryeministrit, (2013), [Online] Në dispozicion në: 
http://www.kryeministri -ks.net/repository/docs/Arrangements_regarding_Energy_September_8_2013.pdf  

http://ec.europa.eu/energy/en/topics/markets-and-consumers/single-market-progress-report
http://www.kryeministri-ks.net/repository/docs/Arrangements_regarding_Energy_September_8_2013.pdf

dispozitat e përgjithshme të zbatueshme për kompaninë e re të energjisë elektrike. Ai 
thekson se kompania e energjisë elektrike do të ketë të drejtën që të bëjë distribucionin, si 
dhe të ofrojë shërbime të furnizimit, për të gjithë konsumatorët në katër komunat veriore 
me shumicë serbe, për të cilën gjë do të duhet të nënshkruajë marrëveshje me KOSTT-
in, si dhe, sipas nenit 5.1, të zhvillojë diskutime me KEDS-in dhe KOSTT-in për çfarëdo 
çështjesh tjera me interes të përbashkët. 
 
Kjo marrëveshje simbolizon në mënyrë të qartë një hap përpara në drejtim të duhur. Me 
krijimin e një kompanie të re të energjisë elektrike, tregut të energjisë do tõi shtohej edhe 
një pjesëmarrës që do të konkurronte me ndërmarrjet ekzistuese të energjisë elektrike dhe 
mund të promovojë dalëngadalë një mjedis të konkurrencës. Gjithashtu, ajo me gjasë do 
të konsolidonte formën e hyrjes në treg për kompanitë e reja të energjisë elektrike që 
mund të paraqiten në të ardhmen. ¢õështë e vërteta, nëse kjo ndërmarrje tregohet e 
suksesshme ose, më saktësisht, nëse kompania e re arrin tõua marrë ndonjë pjesë të tregut 
kompanive ekzistuese të energjisë elektrike, mund të ndodhë që financuesit e jashtëm të 
jenë më të prirur për të investuar dhe për të krijuar një portofol të energjisë elektrike në 
tregun e energjisë të Kosovës. Ngjashëm, marrëveshja mes Serbisë dhe Kosovës si e tillë 
vë në pah përkushtimin e tyre për të krijuar raporte të qëndrueshme në fushën e 
energjinë, në mos dhe për çështjet tjera pezull, gjë që u jep sinjale investitorëve të jashtëm 
për një mjedis të sigurt për investime, dhe jo një mjedis që vlon nga mosmarrëveshjet dhe 
pasiguria. Sidoqoftë, dhe duke qenë se gjithë kjo është ende vetëm në letër, janë katër 
çështje të përhapura që duhet të adresohen për sa i përket tregut të energjisë elektrike të 
Kosovës. 

5.1.2 Zbatimi i korruptuar  

 
Në praktikë, dhe siç paraqitet në figurën 4 (faqe 24), operatori i sistemit të transmisionit, 
KOSTT-i, është shthurur plotësisht në përputhje me direktivat e acquis, siç edhe e ka 
konfirmuar një punonjës i prokurimit  në KOSTT. 97 Në mënyrë të ngjashme, por në 
masë më të vogël, është bërë shthurja ligjore e operatorit të sistemit të distribucionit nga 
furnizimi i konsumatorëve fundorë, të cilën gjë e ka konfirmuar edhe Drejtori i 
Përgjithshëm i KEDS-it, z. George Karagutoff.98 Ndërsa ka ende rrugë të gjatë për të 
bërë, është e qartë që Kosova ka nisur shpërbërjen e ndërmarrjes së vet të integruar 
vertikalisht të energjisë elektrike, ndonëse me sukses së pjesshëm. 
 
Megjithëkëtë, shthurja ligjore ka pasur si qëllim që sistemi i transmisionit dhe prodhimi të 
mbeten në pronësinë e qeverisë së Kosovës, derisa sistemi i distribucionit dhe furnizimit 
të konsumatorëve fundorë janë që të dy në pronësi të konsorciumit turk LIMAK Holding 
&  Çalik Holding. Si rrjedhojë, INDEP beson se ka potencial për pengimin e 
konkurrencës duke i dekurajuar kompanitë e reja që të hyjnë në treg, qoftë atë të 
prodhimit ose të furnizimit, përmes veprimeve diskriminuese nga cilido subjekt. 
 
Një analizë mbi efektet e korrupsionit99, dhe një tjetër e bërë kohët e fundit mbi regjimet 
e shthurjes dhe mosefikasitetin rregullativ në Evropë100, shpalosë që, në shumë vende 
evropiane, NIV -të kanë qenë kundër shthurjes së pronësisë dhe në vend të kësaj kanë 

                                                        
97 Intervistë me autorët. 25 mars 2015. 
98 Intervistë përmes emailit me autorin dhe z. Karagutoff. 30 mars 2015. 
99 Mauro, P., (1997), “Efektet e korrupsionit në rritjen, investimet, dhe shpenzimet e qeverisë: Analizë e 
kryqëzuar e shteteve”, Në korrupsionin në ekonominë globale, Elliot, A. K., (Ed.), Uashington: Instituti për 
Ekonomi Ndërkombëtare. 
100 Van Koten, S., and Ortmann, A., (2007), Ȱ2ÅÇÊÉÍÉ É ÓÈÔÈÕÒÊÅÓ ÐòÒ ÎÄòÒÍÁÒÒÊÅÔ Å ÅÎÅÒÇÊÉÓò ÅÌÅËÔÒÉËÅ Îò "%ȡ 
3ÈÅÍÂÕÌÌ É ÐòÒÆÓÈÉÒÊÅÓ ÌÅÇÊÉÓÌÁÔÉÖÅ ÄÈÅ ÒÒÅÇÕÌÌÁÔÉÖÅȩȱȟ 3ÅÒÉÁ Å ÄÏËÕÍÅÎÔÅÖÅ Ôò ÐÕÎòÓȟ CERGE-EI. 

zgjedhur shthurjen ligjore. Rrjedhimisht, autorët kanë shprehur shqetësimin për atë "në 
mos NIV -të kanë qenë në gjendje ta manipulojnë procesin legjislativ dhe rregullator në 
favor të formës më të dobët të shthurjesó101. Natyrisht, kjo vë në pikëpyetje edhe 
integritetin dhe transparencën e procesit legjislativ dhe rregullator. 
 
Një studim krahasues i 15 vendeve anëtare të BE-së konstaton se ka korrelacion të fortë 
midis shkallës së korrupsionit dhe formës së përzgjedhur të shthurjes. Më saktësisht, sa 
më e lartë të jetë shkalla e korrupsionit, aq më shumë ka të ngjarë që shteti do ta zgjedhë 
regjimin më të dobët të shthurjes.102  Ky studim arrin në përfundimin se për shkak të 
masave të lehta të shthurjes që kanë miratuar politikanët, pritjet janë që NIV-të të kenë 
fitime më të larta dhe që procesi të jetë më pak transparent. Duke mbajtur parasysh atë 
çfarë u tha më sipër, janë disa aspekte shqetësuese që karakterizojnë rrugëtimin e 
Kosovës drejt një tregu të liberalizuar të energjisë elektrike. Përvojat e shkuara na kanë 
mësuar se transparenca "është dëshmuar si instrument i fuqishëm për sigurimin e 
zhvillimit të vazhdueshëm drejt tregjeve më efektive".103 Megjithatë, praktikat korruptive 
që kaplojnë gjithë spektrin e proceseve ekonomike, politike dhe institucionale nuk është 
se janë praktika të panjohura në Kosovë. 

5.1.3 Organi rregullativ 

 
ZRRE-ja, organi rregullativ i energjisë, ruan rolin e vet pavarësisht nga parregullsitë e 
mëdha. Si fillim, aktualisht ka vetëm tre anëtarë në bord, dhe ndonëse bordit i duhen 
vetëm tri vota për të miratuar rregulloret, neni 4.1 i Ligjit për Rregullatorin e Energjisë104 
përcakton se bordi duhet të ketë në përbërje pesë anëtarë. Edhe më brengosës është fakti 
se ZRRE-ja ka funksionuar me vetëm tre anëtarë të bordit që nga dhjetori i vitit 2013. 
ZRRE-ja ushtron rolin mbikëqyrës me një buxhet prej 665.415 û. Aktualisht, ajo ka 
vetëm 22 punëtorë. Si e tillë, ZRRE-ja nuk ka personel dhe buxhet të mjaftueshëm. 
Ashtu siç qëndrojnë gjërat tani, ka të ngjarë që ZRRE të mos mund ta ushtrojë 
funksionin e mbikëqyrjes së tregut të energjisë elektrike në mënyrë efikase dhe të qartë. 
Kryetari i bordit. z. Enver Halimi, ka shkelur dy ligje. Së pari, z. Halimi është 67 vjeç, dy 
vjet mbi moshën e daljes në pension të përcaktuar me Kreun 8 të Ligjit të punës105. 
Gjithashtu, z. Halimi, përveç detyrës si Kryetar i Bordit, është edhe Zyrtar Kryesor 
Administrativ i ZRRE. Kjo është shkelje e drejtpërdrejtë e nenit 5.3.5 të Ligjit për 
Rregullatorin e Energjisë, që përcakton se anëtarët e bordit nuk mund të mbajnë pozitë 
tjetër në kuadër të ZRRE. Dy nga tre anëtarët e bordit, znj. Merita Kostari dhe z. Krenar 
Bujupi, kanë pasur pozita në ndërmarrjet energjetike: z. Bujupi ka qenë konsulent i 
Bankës Botërore për çështje që janë drejtpërdrejt të lidhura me energjinë, ndërsa znj. 
Kostari ka qenë e punësuar në KOSTT. Disa deputetë të Kuvendit janë shprehur të 
shqetësuar në lidhje me emërimin e tyre, duke sugjeruar se mund të ketë konflikt 
interesi.106  
 
Këto çështje hedhin hijen e dyshimit mbi aftësinë e monitorimit e ZRRE-së, sidomos 
duke ditur se janë ngritur pyetje në lidhje me profesionalizmin, ekspertizën dhe 

                                                        
101 Po aty: f. 5. 
102 Po aty: f. 17. 
103 Agjencia Ndërkombëtare e Energjisë, (2005), Mësimet që janë nxjerrë nga tregjet e liberalizuara të 
energjisë elektrike, Përvoja e tregut të energjisë. 
104 Ligji për Rregullatorin e Energjisë, (Ligji nr. 03/L-185), Republika e Kosovës [Online] [Qasur më 
15/03/2015] Në  dispozicion në: http://www.kuvendikosoves.org/common/docs/ligjet/2010 -185-eng.pdf  
105 Ligji i punës, (Ligji nr. 03/L-212), Republika e Kosovës [Online] [Qasur më 15/03/2015] Në dispozicion 
në: http://www.assembly -kosova.org/common/docs/ligjet/2010 -212-eng.pdf  
106 Këta ishin: Visar Ymeri (Lëvizja Vetëvendosje); Ardian Gjini (Aleanca për Ardhmërinë e Kosovës); 
Deputetja Teuta Sahatqija. 

transparencën e anëtarëve të bordit dhe vendimmarrjes së tyre107. Me një organ rregullativ 
të dobët, me buxhet dhe personel të pamjaftueshëm, perspektivat për zbatimin e tregut të 
lirë të energjisë elektrike në Kosovë janë të largëta. Dhe, ndonëse reforma rregullative në 
vetvete nuk mjafton për krijimin e konkurrencës, ajo është megjithatë parakusht i 
domosdoshëm.108 Duke pasur këtë parasysh, Kuvendi i Kosov±s duhet tõi japë menjëherë 
prioritet fuqizimit të ZRRE-së si organ rregullativ. Ai duhet tõi zgjedhë dy anëtarët e rinj 
të bordit, të rritë buxhetin dhe numrin e punonjësve, si dhe të promovojë trajnime dhe 
ekspertiza profesionale për ZRRE-në, ashtu që kjo e fundit të jetë në gjendje ta 
monitorojë tregun e energjisë në mënyrë efektive. 

5.1.4 Konkurrenca dhe ndërrimi i konsumatorëve 
 
Siç u paraqit në fig. 3 (faqe 20), në Kosovë ende nuk ka konsumatorë të privilegjuar të 
cilët mund ta ndërrojnë furnizuesin, pjesërisht për shkak se nuk ka metodë të 
standardizuar në zbatim, dhe kryesisht për shkak të faktit se ekziston vetëm një furnizues. 
Ligjërisht, konsumatorët është dashur të jenë në gjendje që ta ndërrojnë furnizuesin që 
nga 1 janari 2015. Megjithatë, tërë tregu i energjisë elektrike është ende treg i rregulluar. 
KEK-u, kompania e prodhimit të Kosovës, ka detyrimin e shërbimit publik që tõi ofrojë 
energji elektrike KEDS/KESCO-s, furnizuesit publik, ashtu që popullata e gjerë të mund 
të furnizohet me energji elektrike me çmime të rregulluara.109 Rëndësi të veçantë ka fakti 
që detyrimi i shërbimit publik dhe tarifat e rregulluara në prodhimin dhe furnizimin e 
energjisë elektrike janë të tepruara; dy prej të cilave janë segmentet vetëm potencialisht 
konkurruese të tregut të energjisë elektrike.110 Problemi i konkurrencës në reformat 
fillestare buron drejtpërdrejt nga forma e zgjedhur e shthurjes dhe procesi i paqartë i 
privatizimit. Heqja e pengesave për të hyrë në treg, ndonëse tentative dhe e bazuar në 
teori, dhe ristrukturimi i rregullave të tregut nuk mjaftojnë: për konkurrencë lypset numër 
i mjaftueshëm i konkurrentëve.111 Nëse furnizimi është i përqendruar në një njësi të 
vetme, siç është rasti në Kosovë, konkurrenca nuk mund të zhvillohet. 
 
Ngjashëm, të dhënat empirike sugjerojnë se pa konkurrencë të arsyeshme në prodhim, 
furnizuesit e paintegruar me pakicë" kanë pak gjasa për sukses të një niveli të 
arsyeshëm".112 Ilaçi i sugjeruar është shitja e aseteve të mjaftueshme kompanisë ekzistuese 
të prodhimit në mes të jo më pak se tre kompanive në treg. Në bazën e këtij argumenti 
qëndron fakti se hyrja e kompanive të reja në treg si e tillë nuk mjafton për të siguruar 
"zvogëlimin e pushtetit të kompanive ekzistuese mbi tregun".113 Ka nevojë urgjente që 
shitja e aseteve të bëhet në fillim të procesit të liberalizimit të tregut të energjisë elektrike, 
sidomos për shkak se përvojat e vendeve tjera kanë vënë në dukje vështirësitë e rritura që 
i kanë përcjellë përpjekjet për zvogëlimin e koncentrimit të tregut në qoftë se kjo lihet për 
më vonë. 114 
 

                                                        
107 Agjencia Ndërkombëtare e Energjisë dhe OECD., (2001), “Konkurrenca në tregjet e energjisë elektrike”, 
Reforma në tregun e energjisë, Paris; Francë. 
108 Po aty. 
109 Sekretariati i Komunitetit të Energjisë, (2014), “Raport vjetor mbi zbatimin 2013/2014”, [Online] Në 
dispozicion në: www.energy-community.org 
110 Po aty. 
111 Agjencia Ndërkombëtare e Energjisë dhe OECD., (2001), “Konkurrenca në tregjet e energjisë elektrike”, 
Reforma në tregun e energjisë, Paris; Francë. 
112 Pollitt, M., (2007), “Liberalizimi dhe rregullimit në sistemet e energjisë elektrike: Si të arrijmë 
baraspeshë të duhur?’, Seminari i përvitshëm i 3-të për rregullimin, SBGI., f. 6. 
113 Po aty: f. 14. 
114 Po aty. 

Tregu i energjisë elektrike në Kosovë ofron pak lehtësira për kompanitë e reja. Në mos 
për gjë tjetër, atëherë për shkak se tregu i energjisë elektrike në Kosovë është i mbushur 
me marrëveshje të ndërlikuara dypalëshe midis kompanive kryesore, operatorë rrjeti që 
janë shthurur në mënyrë joadekuate, sidomos operatori i sistemit të distribucionit, dhe 
nuk ka formë të standardizuar të hyrjes së furnizuesve të ri. Humbjet në distribucion i 
paguajnë ende konsumatorët me pakicë. 115  Nuk ka gjoba ose ndëshkime për 
mosrespektim të standardeve minimale, qoftë për operatorin e sistemit të distribucionit, 
qoftë për furnizuesin. Si rrjedhojë, nuk ka asnjë insentivë, ngaqë barrën dhe rrezikun e 
bartë konsumatori fundor.116 Mbretëria e Bashkuar shërben si mësim i rëndësishëm në 
këtë drejtim. Në Mbretërinë e Bashkuar humbjet e distribucionit nuk ndryshuan edhe aq 
për më se një dekadë, por, në momentin që Ofgem filloi të shqiptonte ndëshkime më të 
ashpra financiare ato u ulën menjëherë.117   

5.1.5 Shthurja e mëtejme 
 
Në fund, por jo më pak e rëndësishme, në mënyrë që konkurrenca të lulëzojë, 
veçanërisht sa i përket tregut të shitjes së energjisë elektrike me pakicë, operatori i 
sistemit të distribucionit dhe furnizimi duhet të shthuren edhe më tej. 118 Një raport i 
përgatitur nga Drejtoria e Përgjithshme për Konkurrencë në Bruksel ka hedhur hijen e 
dyshimit mbi operatorët e rrjetit që kanë në pronësi degë subsidiare të furnizimit të 
konsumatorëve fundorë. Në mënyrë të veçantë, është gjetur se disa operatorë rrjeti kanë 
favorizuar degët e veta subsidiare "dhe kësisoj kanë diskriminuar pjesëmarrësit tjerë të 
tregut".119 I parë në retrospektivë, i këtillë ishte edhe rasti në Mbretërinë e Bashkuar 
derisa Ofgem, rregullatori Britanik i energjisë, e bëri të paligjshme që operatorët e 
sistemit të distribucionit të kenë në pronësi kompani të furnizimit brenda rajonit të tyre 
përkatës të operimit, megjithëse jo edhe jashtë tij. A vlen ky vlerësim pesimist edhe për 
rastin e distribucionit dhe furnizimit të Kosovës? Si fillim, shkalla dhe mundësia e 
ndërrimit të furnizuesit varet nga vetë mekanizmi i ndërrimit. Nëse operatori i sistemit të 
distribucionit ka degë të vet të shitjes së energjisë elektrike me pakicë ai "nuk do të ketë 
arsye që tõua lehtësojë konsumatorëve ndërriminó.120 

 
Nuk ka nevojë të shikosh larg ose të analizosh thellë për të kuptuar se nuk ka 
transparencë kur bëhet fjalë për ndërrimin e furnizuesit, si dhe kompanitë e reja të 
furnizimit. Për shembull, numri i kontaktit për KEDS-in është i njëjtë me atë të KESCO-
s. 121  Ngjashëm, INDEP i ka dërguar një email KEDS-it  për të pyetur për procedurat 
për kompanitë e reja dhe ka marrë përgjigje nga KESCO.122  Veç kësaj, njoftime123  që u 
dërgohen konsumatorëve fundorë mbajnë të dyja logot, të KESCO-s dhe KEDS-it. 

                                                        
115 Sekretariati i Komunitetit të Energjisë, (2014), “Raport vjetor mbi zbatimin 2013/2014”, [Online] Në 
dispozicion në: www.energy-community.org 
116 Po aty. 
117 Jamasb, T., dhe Pollitt, M., (2007), Rregullimi përmes lehtësirave i rrjeteve të distribucionit të energjisë 
elektrike: Mësimet nga përvoja e Britanisë, Dokument pune i EPRG 07/01. 
118 Grupi për Studime Juridike dhe Politike, KOISD, (2012), Ȱ4ò ÇÊÅÎÄÕÒ Îò ÍÅÓ Ôò ÐÒÉÖÁÔÉÚÉÍÉÔȟ ÄÅÒÒÅÇÕÌÌÉÍÉÔ 
dhe liberalizimit: Dështimet e strategjisë për tregun e energjisë në Kosovë dhe pikëarritjet e Bashkimit 
%ÖÒÏÐÉÁÎȱȟ Raport mbi politikat, nr. 4. 
119 Drejtoria e Përgjithshme për Konkurrencë, (2007), “Raport për hetimin e sektorit të energjisë”, SEC 
(2006) 1724, f. 22 
120 Agjencia Ndërkombëtare e Energjisë dhe OECD., (2001), “Konkurrenca në tregjet e energjisë elektrike”, 
Reforma në tregun e energjisë, Paris; Francë 
121 http://keds -energy.com; http://www.kesco -energy.com; Numri i kontaktit për të dyja kompanitë është: 
038 501 701 1000 ose 038 791 000. 
122 Korrespodenca përmes emailit me autorin dhe KEDS/KESCO. 
123 Për shembull, kjo mund të përfshijë periudhën Brenda së cilës konsumatori duhet ta paguajë faturën, 
përpara se ndërmarrja energjetike t’ia ndërpresë rrymën drejtpërdrejt. 

Shembull i thjeshtë do të ishte nëse një konsumator dëshiron ta ndërrojë furnizuesin, 
ai/ajo duhet të kontaktojë KEDS-in, i cili ka të njëjtin numër telefoni si KESCO . Është 
e vështirë të mos imagjinohen sjelljet e mundshme diskriminuese që mund të lindin nga 
ky konsorcium KEDS - KESCO. Është edhe më e vështirë të imagjinohet se si ZRRE-ja 
mund ta rregullojë apo madje ta dëshmojë një sjellje të tillë diskrete. Si pasojë, 
konsumatorët mund ta lidhin ndërrimin e  furnizuesit me rreziqe dhe kosto të 
mundshme. Kjo për shkak të faktit se ata mund ta perceptojnë KESCO-n si më të 
besueshme për shkak të reputacionit të saj të lidhur me firmën amë KEDS.124  Në fakt, 
konsumatorëve u është mohuar një alternativë e mirëfilltë, ata janë praktikisht robër, 
ndërsa kompanitë e reja janë në disavantazh qysh në fillim. 

 
Kosova ka mbetur në fazat teorike të zbatimit të kërkesave të Komunitetit të Energjisë. 
Arsyet për këtë kanë qenë të shumta: një ndër të cilat është shthurja sipërfaqësore e 
operatorëve të rrjetit dhe organi jostabil rregullativ, që aktualisht ka vetëm tre anëtarë të 
bordit. Ajo çfarë duhet bërë është të forcohen praktikat e qeverisjes në mënyrë që 
struktura institucionale të mund ta çojë përpara procesin e zbatimit. Zbatimi i tregut të 
liberalizuar të energjisë elektrike nuk varet vetëm nga faktorë specifikë për sektorin. Në të 
vërtetë, kjo çështje ka të bëjë me tërë makinerinë e qeverisë dhe kërkon vullnet të fortë 
politik, një organ rregullator që vepron si bastion i saj, dhe numër të mjaftueshëm 
konkurrentësh për të konkurruar në treg. Zbatimi i direktivave të Komunitetit Evropian 
duhet të bëhet në bazë të vlerësimit praktik të rrethanave kontekstuale të vendit, dhe jo 
me një qasje të nxituar që prioritet ka harmonizimin absolut të bazës ligjore të Kosovës 
me atë të acquis. 

 

6. Përfundim 
 
Ky studimë ka shtjelluar një sërë temash që lidhen me perspektivën e tregut të lirë të 
energjisë elektrike në Kosovë. Një nga gjetjet kryesore të tij, ngjashëm me përfundimin e 
IEA-së125, është se liberalizimi nuk është ngjarje e izoluar, por proces i vazhdueshëm. Të 
dhënat empirike sugjerojnë që nuk ka treg të energjisë elektrike të liberalizuar plotësisht; 
ai mbetet vetëm një ideal që e aspirojnë shumica e shtet-kombeve. 

  
Shembujt e mëparshëm të qasjes ndaj liberalizimit, qoftë nga studimet që i ka bërë IEA126  
apo shtet-kombet, na kanë mësuar se ky proces kërkon angazhim të madh nga qeveria. 
Kjo për shkak se nëse ka përkushtim të fuqishëm, përgatitje të madhe dhe të hollësishme, 
fazë adekuate të tranzicionit, si dhe bashkëpunim ndërmjet palëve kryesore të interesit, 
duke përfshirë organizatat e shoqërisë civile, procedura e zbatimit do të mbështetet në 
një qasje të përshtatshme dhe me vend karshi kontekstit. Me mbështetjen e qeverisë, dhe 
natyrisht një spektri të gjerë të organizatave dhe institucioneve, liberalizimi i tregut të 
energjisë elektrike në Kosovë, ndonëse i vështirë, është i mundshëm. 

 
Prandaj, çdo vend do ta kuptojë ndryshe atë se çfarë përbën një treg i liberalizuar i 
energjisë elektrike, bazuar në atë çfarë është e realizueshme në atë kohë. Me fjalë të tjera, 

                                                        
124 Agjencia Ndërkombëtare e Energjisë dhe OECD, (2001), “Konkurrenca në tregjet e energjisë elektrike”, 
Reforma e tregut të energjisë, Paris, Francë. 
125 Agjencia Ndërkombëtare e Energjisë, (2005), Mësimet që janë nxjerrë nga tregjet e liberalizuara të 
energjisë elektrike, Përvoja e tregut të energjisë. 
126 Po aty. 

nuk ka formulë universale për dizajnin e tregut të liberalizuar të energjisë elektrike që ta 
zbatojnë të gjithë. Për shkak të natyrës së pastandardizuar të këtij procesi, Kosova, 
ngjashëm sikurse shumica e vendeve në zhvillim që mëtojnë tõi zbatojnë direktivat 
Evropiane, është përballur me pengesa dhe po ka vështirësi. Strategjia e Energjisë e 
Kosovës duhet të jetë me e ndjeshme ndaj nevojave të popullit dhe parimeve të zhvillimit 
të qëndrueshëm. Procedura e zbatimit duhet të zhvillohet në kohën e duhur, duke kaluar 
nëpër disa faza, përfshirë studimin e fizibilitetit dhe studime vlerësuese, dhe të ketë 
parasysh kontekstin. 

 
Rregullimi i tepërt, strategjia që po rëndon mbi sektorin e energjisë elektrike, pengon 
shfaqjen e segmenteve konkurruese brenda tregut. Konsumatorët janë ende të ngarkuar 
me tarifën e rregulluar, që i përfshin humbjet në distribucion për të cilat ata nuk janë 
përgjegjës por që në fund të fundit ngarkohen me pagesë. Kjo formë nuk mund tõju 
ofrojë lehtësira operatorëve të rrjetit për të investuar më shumë në mirëmbajtje. Në të 
vërtetë, nuk ka rrezik të ndëshkimeve financiare për operatorët e rrjetit, madje as për 
kompanitë e prodhimit dhe furnizimit, në lidhje me përmbushjen e standardit minimal të 
operimit. 

 
Këto pengesa dhe faktorë të mundshëm janë shtjelluar në përgjithësi, si dhe në mënyrë të 
veçantë. Këto përfshinin, por nuk kufizoheshin vetëm në, mospërputhjet në lidhje me 
rolin e ZRRE-së si mbikëqyrës i tregut të energjisë; shthurjen e pamjaftueshme të 
operatorit të sistemit të distribucionit nga furnizimi; rregullimin imponues të tarifave si 
zëvendësim të mangët për konkurrencën e vërtetë; ndërrimi i furnizuesit mbetet ende 
vetëm në teori. Sektori i energjisë elektrike në Kosovë ka rrugë të gjatë për të bërë gjersa 
të arrijë në një gjendje të liberalizuar. Në teori, ka pasur ca progres në aspektin e kuadrit 
ligjor që rregullon strukturën dhe rregullat e tregut të energjisë elektrike, kjo është e 
dukshme sidomos me marrëveshjen e arritur ndërmjet KOSTT-it të Kosovës dhe EMS-
së së Serbisë në lidhje me mosmarrëveshjen për energji në pjesën veriore të vendit. 
Megjithatë, në praktikë nuk kemi shumë me çka të mburremi. 
 

 

7. Rekomandimet 
 
Bazuar në gjetjet dhe anekdotat e shtjelluara në këtë studim, INDEP rekomandon që të 
ndërmerren këto hapa: 

 
1. Duhet të bëhet shthurja e tarifave të energjisë elektrike me pakicë. Nga njëra anë, 
duhet të ketë tarifa që përfshijnë vetëm faturimin për "ofrimó, për përdorimin e 
rrjetit(eve) të distribucionit dhe/ose transmisionit, që duhet të vazhdojnë të rregullohen 
nga operatorët e rrjetit. Nga ana tjetër, furnizimet me pakicë do të bazoheshin në çmime 
konkurruese. Kjo është detyrë e ZRRE-së dhe mund të bëhet në bashkëpunim me palët 
kryesore të interesit në tregun e energjisë elektrike. ZRRE-ja duhet të kryejë një studim 
fizibiliteti për të vlerësuar ndikimin e mundshëm që kjo do ta kishte te konsumatorët 
fundorë. Qeveria nuk duhet të përfshihet, ngaqë kjo ka të bëjë më shumë me forcat në 
treg se intervenimin e qeverisë. 
 
2. ZRRE-ja duhet të vendosë standarde minimale të operimit për operatorin e 
transmisionit dhe distribucionit, në përpjekje për ta promovuar llogaridhënien nga ana e 
këtyre ndërmarrjeve dhe për tõi ulur humbjet teknike që shkaktohen nga mungesa e 
investimeve të strukturuara. Kjo do të shpie përfundimisht në fatura më të lira të 

energjisë elektrike për konsumatorët fundorë, për shkak të humbjeve më të vogla teknike 
dhe rritjes së sigurisë së furnizimit. Shembulli i Ofgem-it përbën një mësim të mundshëm 
dhe mund të zbatohet në përputhje me tregun të energjisë elektrike të Kosovës. 
 
3. Ka nevojë për ristrukturim horizontal të kapacitetit prodhues, në mënyrë që pushteti 
mbi tregun të mund të zbutet dhe të krijohet konkurrueshmëri e arsyeshme me hyrjen e 
një numri adekuat të prodhuesve konkurrues. Shitja e aseteve të prodhimit, për shembull 
tek pesë kompani, do të nxisë konkurrencën në tregun e energjisë elektrike me shumicë 
dhe me gjasë ta gjallërojë tregun e shitjes me pakicë. Ndonëse një gjë e tillë nuk 
favorizohet nga liberalistët e tregut, shteti do të mund të mbante shumicën e aksioneve 
në secilën njësi të prodhimit, ose madje edhe aksionet e arta, ashtu që të sigurojë 
njëfarëlloj konkurrence ndërmjet segmenteve të prodhimit. Meqë ndërmarrja e prodhimit 
është publike, kjo përgjegjësi i bie përsipër Qeverisë së Kosovës. Kështu, ndarja me 
urdhër të qeverisë e ndërmarrjes së prodhimit në njësi më të vogla prodhimi në pronësi të 
kompanive të ndryshme do ta ngjallte tregun me shumicë dhe do të rriste potencialin për 
konkurrencë në fushën e shitjes me pakicë. 
 
4. Në vend se të ketë si bazë marrëveshjet dypalëshe ndërmjet kompanive kryesore dhe 
konsumatorit, ndërrimi i furnizuesit duhet të formalizohet në një proces të standardizuar. 
Nuk ka proces të përcaktuar, dhe ka shumë pak informata për atë se si mund ta ndërrojë 
konsumatori furnizuesin. Fakti që për momentin ekziston vetëm një furnizues nuk duhet 
të shërbejë si arsyetim. Neni 19.2 i Ligjit për energjinë parasheh të drejtën e 
konsumatorëve për ta ndërruar furnizuesin, por nuk jep hollësi për mënyrën se si bëhet 
kjo dhe/ose në çfarë mënyre mbrohen konsumatorët nga veprimet lakmitare të 
furnizuesit të tyre aktual. ZRRE duhet të hartojë një projekt propozim të formës 
standarde të ndërrimit të furnizuesit me pakicë, që nuk lë vend për diskriminim nga ana e 
operatorit të distribucionit apo furnizuesit aktual, përcakton të drejtat e konsumatorit 
fundor dhe jep informata të qarta . 
 
5. Duhet të fillohet menjëherë me shthurjen e mëtejshme të distribucionit dhe furnizimit. 
Kjo është detyrë e Qeverisë, e cila duhet të fillojë procedurën duke e ndarë plotësisht 
KEDS-in nga KESCO në aspektin e pronësisë apo ta obligojë KEDS që përmes shitjes 
së aksioneve ta ndajë këtë kompani subsidiare të furnizimit, ashtu që të mund të ketë dy 
ose tre furnizues të energjisë elektrike. Kjo do të krijonte të paktën një konkurrencë të 
brendshme për momentin, deri sa të hartohet një strategji e qartë. Në të vërtetë, ka 
shumë  mundësi për sjellje diskriminuese, kur operatori i sistemit të distribucionit ka edhe 
krahun subsidiar të furnizimit. Prandaj, duhet të procedohet me shthurjen e pronësisë. 
Kjo për shkak se shthurja e pronësisë është forma më efektive e shthurjes, meqë  
eliminon plotësisht mundësinë, ashtu sikurse edhe aftësinë, për të diskriminuar, të paktën 
në kuptimin e lartpërmendur. Nuk është për tõu çuditur se problemi përkeqësohet nga 
fakti se KEDS është në pronësi private, që e bën procedurën edhe më të vështirë në 
krahasim me, për shembull, KEK-un që është ndërmarrje publike dhe mund të shthuret 
më lehtë. 
 
6. Kuvendi i Kosovës duhet tõi plotësojë menjëherë dy vendet e lira në bordin e ZRRE-së 
dhe duhet të ndajë buxhet të mjaftueshëm për ZRRE-së, në mënyrë që ajo ta ushtrojë në 
mënyrë efektive rolin e mbikëqyrjes së tregut të energjisë elektrike. ZRRE-ja nuk ka 
personel dhe buxhet të mjaftueshëm, dhe i mungojnë dy anëtarë të bordit. Me fjalë tjera, 
tregun e energjisë elektrike po e monitorojnë aktualisht tre anëtarë të bordit dhe 22 
punonjës të ZRRE-së. Kuvendi duhet ta shqyrtojë këtë çështje me prioritet dhe urgjencë. 

Shtojca A 

 

 
Legjenda e skemës krahasuese të tregut të energjisë për Fig 3. 

 

 
 

 

 

 

 

 

 


